
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

“ P r e z i d e n t  S h a v k a t 
M i r z i y o y e v  s t r a t e g i k 
r a h n a m o l i g i d a  Ya n g i 
O‘zbekiston qurilishi, milliy 
islohotlarni chuqurlashtirish 
b o r a s i d a  u l k a n 
muvaffaqiyatlarga erishildi: 
iqtisodiyot ravnaq topmoqda, 
jamiyat rivojlanmoqda, aholi 
turmushi yaxshilanmoqda, 
mamlakatning xalqaro nufuzi 
kundan-kun ortib bormoqda”, 
deyiladi maqolada.

Ma ’ lum q i l i n i sh icha , 
P r e z i d e n t  S h a v k a t 
Mirziyoyev yil davomida 
“Xitoy — Markaziy Osiyo” 
b i r i n c h i  s a m m i t i  v a 
uchinchi “Bir makon, bir 
yo‘ l ”  xalqaro hamkorl ik 
forumida ishtirok etish uchun 
ikki marta Xitoyga tashrif 
buyurdi hamda Xitoy Xalq 
Respublikasi Raisi Si Szinpin 
bilan uchrashib, Xitoy va 
O‘zbekiston o ‘ r tas idagi 
har tomonlama strategik 
sheriklikni yangi davrda 
r ivoj lant ir ish ist iqbol lar i 
yuzasidan fikr almashdi.

D i p l o m a t  X i t o y  v a 
O‘zbekiston o ‘ r tas idagi 
amaliy hamkorlik barcha 
s o h a d a  r i v o j l a n i b 
borayotganini ham alohida 
ta’kidlagan. 2023-yilning 11 
oyi davomida o‘zaro tovar 
ayirboshlash hajmi yangi 
rekord darajaga yetdi va 
12 ,2  m i l l i a rd  do l l a rn i 
tashkil etdi. Sarmoyaviy 
hamkorlik sezilarli darajada 
mustahkamlandi, gumanitar 
hamkorlik sohasiga qiziqish 
o r t i b  b o r m o q d a ,  i k k i 
davlat o‘rtasidagi do‘stlik 
munosabatlari xalqlarimiz 
qalbidan chuqur joy olgan.

“Yangi kirib kelgan yil Xitoy 
— O‘zbekiston munosabatlari 
ulkan rivojlanish salohiyati 
va hamkor l ikning keng 
istiqbollarini ochib beradi, 
— deyiladi maqolada. — 
Mamlaka t l a r im i z  uzoq 
y i l l i k  do ‘s t l i k  ta r ix iga , 
hamkorlikni chuqurlashtirish 
uchun mustahkam asos 

va keng ko‘lamli umumiy 
m a n f a a t l a r g a  e g a . 
Ayni paytda Xitoy ham, 
O‘zbekiston ham mil l iy 
taraqqiyot va tiklanishning 
muhim bosqichida bo‘lib, ikki 
tomonlama munosabatlar 
v a  t u r l i  s o h a l a r d a g i 
h a m k o r l i k k a  y a n g i 
imkoniyatlar ochilmoqda. 
Xitoy O‘zbekiston bi lan 
i kk i  dav la t  r ahba r l a r i 
o‘rtasida erishilgan muhim 
kelishuvlarni amalga oshirish, 
“Bir makon, bir yo‘l” va Yangi 
O‘zbekistonni birgalikda 
qurish, shuningdek, yuqori 
darajadagi munosabatlarni 
barqaror rivojlantirish uchun 
ko‘maklashishga tayyor”.

M a q o l a  x u l o s a s i d a 
“Ikki davlat rahbarlarining 
s t r a t e g i k  r a h b a r l i g i d a 
X i t o y  —  O ‘ z b e k i s t o n 
munosabatlari 2024-yilda 
ham o‘zaro manfaatli asosda 
rivojlanishga erishishiga 
qat ’ iy ishonaman”, deb 
yozgan Xitoy elchisi.

X i t oyn ing  eng  y i r i k 
“Sinxua” axborot agentligi 
hamda ingliz tilidagi mashhur 
“Psearcher” jurnal ida 
inson kapitalini rivojlantirish 
sohasidagi  O‘zbekiston 
— X i toy  hamkor l ig iga 
bag‘ishlangan maqolalar 
chop etildi.

Manbalar O‘zbekiston 
Prezidenti huzuridagi Davlat 
boshqaruvini rivojlantirish 
agentligi xalqaro hamkorlik 
bo ‘ l imi  boshl ig ‘ i  Timur 
Abdullayevning O‘zbekiston 
— Xitoy o‘rtasidagi kadrlar 
tayyorlash va inson kapitalini 
rivojlantirish bo‘yicha o‘zaro 
hamkorlik mavjud salohiyatni 
to ‘ l iq ochishga yordam 
berad igan eng muh im 
yo‘nalish ekanligi haqidagi 
so‘zlaridan iqtibos keltiradi.

Qayd eti l ishicha, boy 
tarixiy-sivilizatsiya merosiga 
ega O‘zbekiston va Xitoy 
o‘rtasidagi munosabatlar bir 
necha ming yill ik 
tarixga ega.

Davlatimiz rahbari tomonidan 2024-yilning “Yoshlar va biznesni 
qo‘llab-quvvatlash yili” deb e’lon qilinishi mamlakatimizdagi har 
bir fuqaro, ayniqsa, navqiron avlodga cheksiz quvonch baxsh etdi, 
ertangi kunga ishonchni yanada mustahkamladi. Zero, bu yurtimizda 
yoshlarga, ularning porloq kelajagiga e’tibor va g‘amxo‘rlikning yana 
bir yaqqol ifodasidir.

Nuqtai nazar

YANGI O‘ZBEKISTONNING 
BEBAHO BOYLIGI

“ O ‘ z b e k i s t o n  —  2 0 3 0 ” 
strategiyasida mamlakatimiz yalpi 
ichki mahsuloti hajmini 160 milliard 
dollarga va aholi jon boshiga 
daromadlarni 4 ming dollarga 
yetkazish maqsadi belgilangan. 
Bunga faqat ichki bozor bilan 
erishib bo‘lmaydi, asosiysi — xorijiy 
investitsiyalarni faol jalb qilish va 
eksportni ko‘paytirish zarur.

Tanqidiy ruhda o‘tgan yig‘ilish 
avvalida ushbu sohalardagi ishlar 
holati, mutasaddilarning faoliyati ko‘rib 
chiqildi.

So‘nggi olti yilda yurtimizga 
xorijdan qariyb 50 milliard dollar 
investitsiya kirgan. O‘tgan yili yalpi 
ichki mahsulot ham, sanoat ham 6 
foizga o‘sgan.

B i roq  tova r la r  ekspor t i da 
o‘sish bo‘lmagan. Mamlakatimiz 
sertifikatlarini tan olish bo‘yicha 
xorijiy sheriklar bilan ishlar lozim 
darajada tashkil etilmagan. Xalqaro 
moliya tashkilotlari ishtirokidagi 
480 million dollarlik 5 ta loyiha 
bo‘yicha o‘zlashtirish boshlanmagan. 
Hududlarda moliyalashtirilishi to‘liq 
yakunlangan 8 trillion so‘mlik qariyb 
mingta loyiha haligacha ishga 
tushmagan.

Faoliyatida sustkashlikka yo‘l 
qo‘ygani uchun Investitsiyalar, 
sanoat va savdo vaziri o‘rinbosari 
B. Abidov, Texnik tartibga solish 
agentligi direktori D. Sattarov, 
Xorijiy investitsiyalarni jalb etish 
agentligi direktori M. Mirzayev 
lavozimidan ozod qilindi. Yana bir 
qator rahbarlarga intizomiy choralar 
ko‘rilishi aytildi.

Umuman, investitsiya kompleksiga 
kiruvchi barcha vazir va hokim 
o‘rinbosarlari faoliyatiga samaradorlik 
ko‘rsatkichlari (KPI) joriy etilishi 
belgilandi.

Yig‘ilishda davlatimiz rahbari 

sohadagi kamchiliklarni aniq tahlillar 
asosida ko‘rsatib o‘tdi.

Masalan,  o ‘ tgan y i l i  2  ta 
drayver tarmoq va 4 ta hududda 
2022-yildagiga nisbatan eksport 
hajmlari kamaygan. Eksportning 50 
foizi hanuzgacha 4 ta bozorga to‘g‘ri 
kelmoqda. Yoki xorijga tovarlarning 
uchdan bir qismi xomashyo sifatida 
sotilmoqda.

O‘zbekiston “GSP+” tizimiga 
qo‘shilib, Yevropaga 6 ming 200 
turdagi tovarlarni bojsiz olib kirish 
imkoniyatiga ega bo‘lsa-da, o‘tgan 
yili bu tizim doirasida bor-yo‘g‘i 384 
turdagi tovarlar eksport qilingan. 
Meva-sabzavot eksporti uchun xorijiy 
davlatlarning fitosanitar ruxsatlari 
olinganiga qaramasdan, undan to‘liq 
foydalanilmagan.

Aslida mamlakatimiz iqtisodiyotini 
yangi bosqichga olib chiqish uchun 
eksportni yiliga kamida 30 foizga 
oshirib borish zarur.

Prezidentimiz bu boradagi muhim 
vazifalarga to‘xtalib, tuzilmaviy 
islohotlarni ma’lum qildi.

Xususan, O‘simliklar karantini 
va himoyasi agentligining tizimi, 
ish uslubi va yondashuvlari to‘liq 
o‘zgaradi. U yangi salohiyatli bozorlar 
topish, eksportbop mahsulotlar 
ekilishini tashkillashtirishga ham 
mas’ul bo‘ladi.

So‘nggi yillarda meva-sabzavot va 
oziq-ovqat eksportida talab etiladigan 
barcha sertifikat va ruxsatnomalar 
to‘liq raqamlashtirildi. Lekin haligacha 
chegarada bu jarayon to‘rt idora 
tomonidan nazorat qilinyapti. Shu 
bois chegaradagi barcha nazorat 
funksiyalari Bojxona qo‘mitasiga 
o‘tkazilishi belgilandi.

Ko‘plab korxonalarimiz xalqaro 
sertifikati yo‘qligi uchun global 
logist ika zanj i r lar iga qo‘shi la 
olmayapti. Iqtisodiyotning drayver 

sohalarida xalqaro standartlarni 
joriy qilish darajasi 35 foizga ham 
yetmaydi.

Shuning uchun Texnik jihatdan 
tartibga solish agentligi faoliyati 
to‘liq isloh qilinib, Hukumat tarkibiga 
o ‘ t k a z i l a d i .  M u t a s a d d i l a r g a 
korxonalarda xalqaro sifat tizimlarini 
joriy etish, sifati kafolatlangan 
mahsulotlar turini ko‘paytirish, 
salohiyatli davlatlar bilan milliy 
sertifikatni ikki tomonlama tan olish 
bo‘yicha kelishuvlarga erishish 
vazifasi qo‘yildi.

Eksportni kreditlashga 200 million 
dollar resurs berilgan. Bundan 
tashqari, bu yil eksportyorlarni 
qo‘llab-quvvatlashga 800 milliard 
so‘m yo‘naltirilmoqda. Lekin berilgan 
mablag‘lar, har doim ham, qo‘shilgan 
qiymatl i  mahsulot va eksport 
manbaiga aylanmayapti.

Shu bois endi eksportni qo‘llab-
quvvatlash tizimi ham o‘zgaradi. 
Eksportni rag‘batlantirish agentligi, 
Jahon savdo tashkiloti talablari 
asosida Savdoni r ivoj lantir ish 
kompaniyasi sifatida qayta tashkil 
etiladi. Bu kompaniya beradigan 
subsidiya, kredit va yordamlar 
yangi reyting asosida, eng avvalo, 
yuqori qo‘shilgan qiymatli mahsulot 
bilan yangi bozorlarga chiqayotgan 
eksportchilarga ajratiladi.

Mahalliy mahsulotlarni tashqi 
bozorlarga yetkazishda ishonchli 
logistika zanjirlarini tashkil qilish, 
mintaqaviy va yirik xalqaro loyihalarni 
jadallashtirish, tovarlarni bojxona 
rejimida qayta ishlashni kengaytirish 
bo‘yicha topshiriqlar berildi.

Yi g ‘ i l i s h d a  i n v e s t i t s i y a l a r 
samaradorligi va galdagi rejalar ham 
muhokama qilindi.

So‘nggi olti yilda mamlakatimiz 
sanoatiga jalb qilingan investitsiyalar 
hajmi 7 barobar oshgan. Yoki so‘nggi 

uch yilda xorijdan 14 milliard dollarlik 
asbob-uskunalar olib kelingan.

Lekin sanoat ko‘rsatkichlari, 
yaratilgan ish o‘rni va qo‘shilgan 
qiymat shunga yarasha oshmagan. 
Qator hudud va tarmoqlarda ishga 
tushirilgan korxona va uskunalar 
eksport natijasiga ta’sir ko‘rsatmagan. 
Loyihalar samaradorligi ustidan yetarli 
nazorat olib borilmayotgani tanqid 
qilindi va mutasaddilarga tegishli 
topshiriqlar berildi.

O ‘ t g a n  y i l i  b a l i q c h i l i k , 
parrandachilik, zargarlik, asalarichilik 
va  i pakch i l i k  t a rmoq la r i da , 
Samarqand va Toshkent shaharlarida, 
shuningdek, 12 ta tuman va shaharda 
invest i ts iyalar hajmi nisbatan 
kamaygan. Ayrim viloyatlarda xorijiy 
tashriflar va xalqaro ko‘rgazmalar 
chog‘ida kelishilgan investitsiya 
loyihalarining ijrosi sust.

Investitsiyalar, sanoat va savdo 
vazirligiga bu loyihalarni alohida 
nazoratga olib, jadallashtirish bo‘yicha 
ko‘rsatma berildi.

Yig‘ilishdagi yana bir mavzu sanoat 
ishlab chiqarishini ko‘paytirish haqida 
bo‘ldi.

Buning uchun yurtimizda 24 
ta maxsus iqtisodiy zona tashkil 
qil ingan. Ularga soddalashgan 
tartibda yer ajratilishi, soliqdan 
imtiyozlar belgilangan. Lekin bu 
imkoniyatdan to‘liq foydalanilmayapti. 
Masalan, respublika bo‘yicha bunday 
hududlarning tayyor infratuzilmaga 
ega 800 gektar maydoni bo‘sh turibdi.

Shu bois iqtisodiy zonalarni 
rivojlantirish bo‘yicha yangi tajriba 
amalga oshir i l ishi  belgi landi . 
Xususan, Buxoro, Navoiy va Toshkent 
vi loyatlaridagi maxsus sanoat 
zonalarining 240 gektar maydoni 
xorijiy kompaniyalarga autsorsing 
asosida boshqaruvga beriladi.

Joriy yilda maxsus iqtisodiy 

hududlarda 309 ta yirik loyihani 
amalga oshirib, 40 mingta ish joyi 
yaratish mumkinligi qayd etildi.

D a v l a t i m i z  r a h b a r i 
mahalliylashtirish masalasiga alohida 
e’tibor qaratdi.

Vazirlar Mahkamasiga hududlarda 
oziq-ovqat sanoatini rivojlantirish 
dasturini qabul qilish vazifasi qo‘yildi. 
Jumladan, talab yuqori bo‘lgan 
25 turdagi oziq-ovqat mahsulotini 
yurtimizda ishlab chiqarishni yo‘lga 
qo‘yish, oziq-ovqat korxonalarida 
xalqaro standartlarni joriy etish 
bo‘yicha topshiriqlar berildi.

Bunday imkoniyatlar charm 
sanoatida ham bor. Masalan, 
aholimizda avtomobil o‘rindig‘i jildlari, 
sport buyumlari, poyabzal va ayollar 
sumkasiga talab ko‘p. Shundan kelib 
chiqib, tarmoq rahbarlariga hududlarda 
loyihalarni shakllantirish topshirildi.

Mahalliylashtirish faqat tovarlar 
emas, xizmatlarda ham bo‘lishi 
kerak. Xususan, oxirgi besh yilda 
energetika, neft-gaz va metallurgiya 
sohalarida katta zavodlar ishga 
tushdi. Bunday majmualardagi yuqori 
texnologik uskunalarni ekspluatatsiya 
qilish va ta’mirlash bo‘yicha malakali 
xizmatlarga talab yildan-yilga ortib 
bormoqda.

Shuni inobatga olib, Vazirlar 
Mahkamasiga yirik korxonalarga 
servis xizmati ko‘rsatishda mahalliy 
korxonalar ishtirokini kengaytirish 
bo‘yicha vazifa qo‘yildi.

— Har bir rahbar fidoyi bo‘lib, 
Vatani va xalqini sevib, tizimi bilan 
birga o‘z vazifalarini vijdonan bajarsa, 
biz qo‘yayotgan marralarga albatta 
erishsa bo‘ladi, — dedi Prezident.

Yig‘ilish yakunida investitsiya 
kompleksi rahbarlari, vazirlar va 
hokimlar joriy yildagi rejalari bo‘yicha 
axborot berdi.

O‘zA.

Prezident Shavkat Mirziyoyev raisligida 18-yanvar kuni 2024-yilda investitsiya, eksport va
sanoat sohalaridagi ustuvor vazifalar muhokamasi yuzasidan videoselektor yig‘ilishi bo‘lib o‘tdi.

INVESTITSIYA, EKSPORT VA SANOAT 
SOHALARIDAGI VAZIFALAR BELGILANDI

MA’NAVIY IMMUNITET NIMA VA
U QANDAY SHAKLLANTIRILADI?

Yodingizda bo‘lsa, Prezident 
Shavkat Mirziyoyev 2023-yil 
22-dekabr kuni bo‘lib o‘tgan 
Ma’naviyat va ma’rifat kengashining 
yig‘ilishida ushbu soha bilan bog‘liq 
g‘oyatda qimmatli va bugungi 
kunimiz uchun ulkan ahamiyatga 
ega bo‘lgan g‘oya va tashabbuslarni 
ilgari surdi. Mamlakat rahbarining 
fikr-mulohazalarini diqqat bilan 
tinglarkanmiz, o‘zimiz uchun zarur 
xulosalar chiqardik. Agar ta’bir joiz 
bo‘lsa, oldimizda turgan vazifalarni 
bir-bir xayoldan o‘tkazdik.

Aks sado

Oliy Majlis Qonunchilik palatasida

AMALIY ISHLAR NATIJADORLIGIGA 
E’TIBOR QARATILDI

Oliy Majlis Qonunchilik palatasining kuni kecha 
bo‘lib o‘tgan navbatdagi majlisida mamlakatimiz 
ijtimoiy-siyosiy hayotiga daxldor, islohotlarni yangi 
bosqichga olib chiqishga qaratilgan qator muhim 
qonun loyihalari bilan birga, quyi palataning avvalgi 
majlislarida ayrim vazirlik va idoralarga yuborilgan 
parlament so‘rovlari yuzasidan kelgan javoblar ham 
ko‘rib chiqildi. Asosiy e’tibor amalga oshirilgan ishlar 
natijadorligiga qaratildi.

ALOQALARIMIZ 
STRATEGIK SHERIKLIK 

DARAJASIGA 
KO‘TARILGAN

Xitoyning nufuzli ommaviy axborot vositalari 
O‘zbekistonga va ikki tomon munosabatlariga 
e’tibor qaratmoqda.

Xususan, Xitoyning “Jenmin j ibao” 
markaziy gazetasida ushbu mamlakatning 
O‘zbekistondagi elchisi Yuy Szyunning ikki 
tomonlama hamkorlikka bag‘ishlangan maqolasi 
chop etildi.

Unda 2023-yi l  Xi toy — O‘zbekiston 
munosabatlari rivojida muhim davr bo‘lgani qayd 
etilgan.

Dunyo nigohi

Senat Kengashida

NAVBATDAGI YALPI MAJLISDA DOLZARB 
MASALALAR KO‘RIB CHIQILADI

2024-yil 18-yanvar kuni Oliy Majlis Senati Kengashining navbatdagi majlisi 
bo‘lib o‘tdi. Majlisni Senat Raisi Tanzila Norboyeva olib bordi.

Unda Senatning qirq to‘qqizinchi yalpi majlisini 2024-yil 19-yanvar kuni 
chaqirish to‘g‘risida qaror qabul qilindi.

O‘zbekiston Respublikasi
Oliy Majlisi Senatining qirq to‘qqizinchi yalpi majlisi 

ochilishi to‘g‘risida

Dastur ijrosi 
qay darajada 

ta’minlanmoqda? 
Deputatlar eksport qiluvchi 

tashkilotlarga moliyaviy yordam 
ko‘rsatish, “Yangi O‘zbekiston 
— raqobatbardosh mahsulotlar 
yur t i ”  das tur in i  ba jar ish 
bo‘yicha amalga oshirilayotgan 
ishlar yuzasidan O‘zbekiston 
Respubl ikasi  Bosh vazir i 
o‘rinbosari J. Xo‘jayevning 

Qonunchi l ik  pa la tas in ing 
parlament so‘roviga javobini 
muhokama etdi.

M a ’ l u m  q i l i n g a n i d e k , 
sohada olib borilgan ishlar 
natijasida 2023-yil yakuni bilan 
respublika eksporti (maxsus 
eksportsiz) 16,2 mlrd. dollarni, 
o ‘s ish 104 fo izni  tashki l 
etgan. Bunga elektrotexnika, 
avtomobil sanoati, neft va gaz, 
farmatsevtika, transport, turizm 
va axborot texnologiyalari tovar 

va xizmatlar eksporti hisobiga 
erishilgan.

“Yang i  O‘zbek is ton — 
raqobatbardosh mahsulotlar 
yurti” dasturi doirasida qamrab 
olinadigan korxonalar ro‘yxati 
be lg i l angan  mezon la rga 
muvofiq, Eksport qiluvchilarni 
qo‘l lab-quvvatlash yagona 
portalida (www.exportportali.
u z )  o n l a y n  t a r z d a 
shakllantiriladi va har olti oyda 
yangilab boriladi.

Shunga ko‘ra 2023-yilda 
jami 173 ta eksportchi korxona 
ochiq tanlovga muvofiq onlayn 
tartibda avtomatik tarzda reyting 
asosida saralanib, yanvar — 
noyabr oylarida 17 ta korxonaga 
aylanma mablag‘larini to‘ldirish 
uchun 19,2 mln. dollarlik kreditlar 
qulay shartlarda ajratib 
berilgan. 3

B u g u n  d u n y o n i n g  t u r l i 
mintaqasida yashayotgan yigit-
qizlar O‘zbekiston yoshlariga 
havas qiladi, desak, mubolag‘a 
emas. Chunki jahonda iqtisodiy 
inqiroz kechmoqda. Osoyishtalikka, 
halovat bilan umrguzaronlik qilishga 
tahdidlar tobora kuchayib bormoqda. 
Ana shunday murakkab davrda 
O‘zbekiston yoshlari — tinchligi 
barqaror, barcha istaklari ro‘yobiga 
imkon yaratilgan, har lahzada 
“Bolam, sen maqsadlaring sari intil, 
men qo‘llayman”, deb turgan el-
yurtning baxtiyor farzandlaridir.

Izlanish, intilish va 
mashaqqatli mehnat 

mevasi
Bugun mamlakatimizda yoshlar 

masalas i  dav lat  s iyosat in ing 
muhim yo‘nalishiga aylangan. 
Buning yorqin misolini “Yoshlarga 
oid davlat siyosati to‘g‘risida”gi 
Qonun qabul qi l ingani, yangi 
tahr i rdagi  Konst i tuts iyamizda 
alohida bo‘lim va moddalarda 
navq i ron  av lod  masa las i ga 
urg‘u berilganida ko‘rish 
mumkin.

To‘g‘risini aytganda, keyingi 
paytda aynan ma’naviyat borasida 
loqaydlik, beparvolik illatlari ko‘zga 
tashlana boshlagan edi. Hatto ba’zida 
“Ma’naviyat nima uchun kerak?” 
deyishgacha borildi.

Kamina ushbu yig‘ i l ishdan 
ta’sirlanib, ma’naviyat haqidagi 
f ikr lar imni jamlab turgan bir 

paytda “Xalq so‘zi” gazetasida 
“Yangi uyg‘onish davri poydevorini 
yaratishda mustahkam tayanch” 
sarlavhali maqola e’lon qilindi. 
Ushbu munosabatni o‘qish davomida 
ko‘pgina savollarga javob topdim. 
Ma’naviyat qayerda oqsayotganligini 

angladim. Bu borada yechimini 
kutayotgan muammolar ko‘z oldimda 
namoyon bo‘ldi. 

“Ma’naviyat nima uchun kerak?” 
Men aynan mana shu savol atrofida 
f i k r  yu r i tmoqch iman. 
Ma’naviyat o‘zi nima?

Ta’kidlanganidek, videokonferensaloqa 
tizimidan foydalangan holda o‘tkaziladigan 
yalpi majlisda qator masalalarni muhokama 
qilish nazarda tutilgan.

“Yang i  t ah r i r dag i  O ‘zbek i s ton 
Respubl ikasi Konsti tutsiyasi qabul 
qilinganligi munosabati bilan O‘zbekiston 
Respublikasining ayrim qonun hujjatlariga 
O‘zbekiston Respublikasi Oliy Majlisining 
faoliyatini takomillashtirishga qaratilgan 
o‘zgartirish va qo‘shimchalar kiritish 
to ‘g ‘ r is ida”g i  hamda “O‘zbekis ton 
Respublikasining ayrim qonun hujjatlariga 
j i noya tch i l i k ka  qa rsh i  ku rash i sh 
bo‘yicha faoliyatning huquqiy asoslarini 
takomillashtirishga qaratilgan qo‘shimcha 
va o‘zgartirishlar kiritish to‘g‘risida”gi 
qonunlar shular jumlasidandir.

Shuningdek, yalpi majlisda senatorlar 
tomonidan “Ayrim toifadagi jinoiy qilmishlar 
uchun javobgarlik l iberallashtiri l ishi 
m u n o s a b a t i  b i l a n  O ‘ z b e k i s t o n 
Respublikasining Jinoyat kodeksiga 
hamda O‘zbekiston Respublikasining 
Ma’muriy javobgarlik to‘g‘risidagi kodeksiga 
o‘zgartirish va qo‘shimchalar kiritish 
haqida”gi va “O‘zbekiston Respublikasining 
Ma’mur iy  javobgar l ik  to ‘g ‘ r is idagi 
kodeksining 248-moddasiga qo‘shimchalar 
kiritish haqida”gi qonunlar muhokama 
qilinadi.

Bundan tashqari, “Qayta tiklanuvchi 
energiya manbalaridan foydalanish 
yanada rivojlantirilishi munosabati bilan 
O‘zbekiston Respublikasining ayrim qonun 
hujjatlariga qo‘shimcha va o‘zgartirishlar 
k i r i t ish to‘g‘r is ida”gi ,  “O‘zbekiston 
Respublikasining Bojxona kodeksiga 
bojxona tar t ib- taomi l lar in i  yanada 
takomillashtirishga qaratilgan o‘zgartirish 

va qo‘shimchalar kiritish to‘g‘risida”gi, 
“O‘zbekiston Respublikasining ayrim qonun 
hujjatlariga O‘zbekiston Respublikasi 
milliy qonunchiligini Jahon savdo tashkiloti 
bitimlariga muvofiqlashtirishni nazarda 
tutuvchi o‘zgartirish va qo‘shimchalar kiritish 
to‘g‘risida”gi qonunlarni ham ko‘rib chiqish 
rejalashtirilmoqda.

Shu b i lan  b i rga ,  “O ‘zbek is ton 
Respublikasining ayrim qonun hujjatlariga 
o‘zgartir ishlar kir i t ish to‘g‘r isida”gi, 
“O‘zbekiston Respublikasi bilan Eron 
Islom Respublikasi o‘rtasida mahkumlarni 
topshirish to‘g‘risidagi Shartnomani 
(Tehron, 2023-yil 18-iyun) ratifikatsiya qilish 
haqida”gi, “O‘zbekiston Respublikasi bilan 
Vyetnam Sotsialistik Respublikasi o‘rtasida 
jinoiy ishlar bo‘yicha o‘zaro huquqiy yordam 
to‘g‘risidagi Shartnomani (Xanoy, 2022-yil 
14-noyabr) ratifikatsiya qilish haqida”gi 
qonunlar ham muhokama qilinadi.

Senatorlar O‘zbekiston Respublikasida 
korrupsiyaga qarshi kurashish to‘g‘risidagi 
milliy ma’ruza haqidagi masalani ko‘rib 
chiqadi.

Yalpi majlisda O‘zbekiston Respublikasi 
suv xo‘jaligi vazirining irrigatsiya va 
melioratsiya obyektlarini qurish hamda 
rekonstruksiya qilish bo‘yicha amalga 
oshirilayotgan ishlar yuzasidan axboroti 
ham eshitiladi.

O ‘z  navbat ida ,  kun  ta r t ib idan 
O‘zbekiston Respubl ikasi  Vazir lar 
Mahkamasiga yaylovlar degradatsiyasining 
oziq-ovqat xavfsizligiga, qishloq xo‘jaligi 
mahsulotlarini ishlab chiqarishga hamda 
atrof-muhitga salbiy ta’siri yuzasidan 
parlament so‘rovini yuborish masalasi ham 
o‘rin olgan.

“Xalq so‘zi”.

O‘zbekiston Respublikasi Oliy Majlisi Senatining qirq to‘qqizinchi yalpi majlisi 2024-yil 
19-yanvar kuni soat 10:00 da Toshkent shahrida Oliy Majlis Senatining majlislar zalida o‘z 
ishini boshlaydi.

Yalpi majlisni videokonferensaloqa tarzida o‘tkazish rejalashtirilgan.
Yalpi majlis Senatning “YouTube” tarmog‘idagi sahifasi orqali to‘g‘ridan-to‘g‘ri yoritib boriladi.

MA’NAVIY IMMUNITET NIMA VA
U QANDAY SHAKLLANTIRILADI?

Aytish joizki, bu yo‘nalishdagi 
sa’y-harakatlar Yoshlar va 
biznesni qo‘llab-quvvatlash 
yilida ham izchillik bilan davom 
ettiriladi. Ya’ni yil davomida 
biznes vakillari uchun ko‘plab 
qulayliklar berish va bu orqali 
ahol iga munosib turmush 
sharoitlari yaratish, ayniqsa, 
yoshlar va ayollar bandligini 
ta’minlash davlat siyosatining 
ustuvor yo‘nalishlaridan biri 
sifatida kun tartibida turadi. 

M a z k u r  q o n u n 
loyihasi  bi lan qishloq 
xo‘jaligiga mo‘ljallangan 
yer uchastkalar i  dala 
chet lar idagi kol lektor-
d rena j  va  sug ‘o r i sh 
tarmoqlarining atroflaridagi 
yer maydonlarini qishloq 
xo‘jal igi mahsulotlarini 
yetishtir ish uchun o‘n 
yilgacha bo‘lgan muddatga 
qonunchi l ik talablarini 
h isobga o lgan ho lda 
ikkilamchi ijaraga berish 
ko‘zda tutilmoqda.

Shuningdek, yerdan 
f o y d a l a n u v c h i l a r n i n g 
dala chetlari va kollektor-
drenaj hamda sug‘orish 
tarmoqlarining atroflaridagi 
y e r  m a y d o n l a r i , 
shun ingdek,  bog ‘  va 
tokzor qator oralaridan 
samara l i  va  oq i l ona 
foydalanishini ta’minlashga 

Ma’naviyatsiz millatni nimalar 
kutadi? Ma’naviyat bizni 
qanday xavflardan ogoh 

etadi?
Nazarimizda, ma’naviyat — avvalo, 

millatni, Vatanni tanish. Biz agar o‘z ona 
Vatanimizni, o‘zimiz mansub bo‘lgan 
millatni tanimasak, kimlarning ajdodi 
ekanligimizni bilmasak, tushunmasak, 
qanday millat bo‘ldik? Qanday odam 
bo‘ldik?

Ba’zan “vatanparvarl ik qi lma 
menga”  degan so ‘z la rn i  ham 
eshitishga to‘g‘ri keladi. Vatanparvar 
bo‘lmagan odamning o‘sha Vatanda 
yashashga haqqi bormi? Bobolari 
kimligini bilmagan odamni manqurt deb 
atashadi. Vatanni, millatni tanish juda 
chuqur, nihoyatda falsafiy, ma’naviy, 
ma’rifiy, siyosiy tushuncha. Aynan 
Vatanini tanimagan odamlar uni sotadi, 
xiyonat qiladi. Vatanini tanimagan 
odam uchun muqaddas tuyg‘uning 
o‘zi yo‘q. Uning uchun ota-ona, oila, 
farzandning qadr-qimmati yo‘q. Demak, 
ma’naviyat, birinchi navbatda, bizga 
Vatanni anglash, uni sevish va qadrlash 
hamda himoya qilishni o‘rgatadi. 

As l i da  ma ’nav iya t  mavhum 
tushuncha emas, u alohida fan. Vatanni 
tushunish fanidir.

Millatparvar ajdodlarimiz uchun 
Va t a n  m u q a d d a s  t u s h u n c h a 
hisoblangan. U ona kabi, nomus 
kabi qadrlangan. Ma’naviyat millat 
tarbiyasida, millat taraqqiyotida, 
millat yuksalishida, millatning mavjud 
bo‘lib turishida eng muhim omillardan 
biri hisoblanadi. Aynan ma’naviyat 

AMALIY ISHLAR NATIJADORLIGIGA
E’TIBOR QARATILDI

Ayni chog‘da 94 ta 
korxonaga 491,4 mlrd. 
so‘mlik qo‘shilgan qiymat 

sol ig ‘ i  tez lasht i r i lgan tar t ibda 
qaytarilgan, 10 ta korxonaga 20 turdagi 
xalqaro standart va sertifikatlarni joriy 
etish uchun 1,6 mlrd. so‘mlik moliyaviy 
yordamlar ko‘rsatilgan.

E’tiborlisi, hozirgi kunda mazkur 
dasturni kengaytirish, unda qamrab 
olinadigan korxonalar sonini 500 
taga yetkazish bo‘yicha tegishli 
chora-tadbirlar ko‘rilmoqda. Bundan 
tashqari, 112 ta mahalliy eksportchi 
korxonaga “A l ibaba” ,  “Globa l 
Pulses”, “EuroPages”, “Tendata”, 
“Pulscen” xalqaro elektron savdo 
maydonchasida ro‘yxatdan o‘tish 
bo‘yicha 4,2 mlrd. so‘mlik moliyaviy 
yordam ko‘rsatilgan. Hozir ularning 
ushbu savdo maydonchas iga 
joylashtirgan mahsulot turlari soni 8,5 
mingtadan oshdi.

Par lament so‘ roviga kelgan 
javobda qayd etilganidek, o‘tgan 
yilda “GSP+” doirasida 1 351 ta 
korxonaga, shundan standart — 316 
ta, metrologiya — 182 ta, sertifikatlash 
— 318 ta, sifat menejment tizimlari — 
363 ta, qadoqlash va yorliqlash — 59 
ta hamda boshqa masalalarda 113 
ta konsultativ xizmat ko‘rsatilgan. 
“GSP+” bosh preferensiyalar tizimi 
doirasida Yevropa Ittifoqiga 6200 

turdagi tovarlarni yetkazib berish 
bo‘yicha imtiyozlardan foydalanish 
O‘zbekiston uchun 2027-yil yakuniga 
qadar uzaytirildi.

Shu bilan birga, yurtimizning 
har bir hududidan 100 ta mahalliy 
korxonaning tashqi bozorlarga 
chiqishi uchun “Tadbirkordan — 
eksportyorgacha” tamoyili asosida 
chora-tadbirlar dasturi doirasida 1 426 
ta korxona ro‘yxati shakllantirilgan. 
2 0 2 3 - y i l  d a v o m i d a  m a z k u r 
korxonalarni tabiiy gaz va elektr 
energiya bilan ta’minlash, xalqaro 
standart va sertifikatlar joriy etish, 
eksportoldi moliyalashtirish uchun 
4,8 mln. dollarlik kredit mablag‘lari 
a j r a t i l i s h i g a  v a  m a h s u l o t l a r 
raqobatbardoshligini kuchaytirish 
maqsadida 9 ,2  ml rd .  so ‘ml ik 
moliyaviy yordamlar ko‘rsatilgan. 
183 ta korxonaga xorijiy hamkorlar 
topilishiga amaliy yordam berilgan va 
ular tomonidan jami 130 mln. dollarlik 
eksport amalga oshirilgan.

Majlisda parlament so‘roviga kelgan 
javob ma’lumot uchun qabul qilindi.

Aholini ish bilan 
ta’minlashda muhim 

yondashuv
2023-yil 28-noyabr kuni bo‘lib 

o ‘ tgan  quy i  pa la ta  ma j l i s ida 

Kambag‘allikni qisqartirish va bandlik 
vaziri B. Musayevga “Hududlarda 
yangi ish o‘rinlarini yaratish va aholi 
bandligini ta’minlash borasida amalga 
oshirilayotgan ishlar to‘g‘risida”gi 
masala yuzasidan parlament so‘rovi 
yuborilgan edi.

Unda ishsiz fuqarolarni kasbga 
tayyorlash, qayta tayyorlash, ularning 
malakasini oshirish borasidagi ishlar 
samaradorligi hamda 2023-yilda aholi 
bandligini ta’minlash dasturlarining 
bajarilishi yuzasidan asoslantirilgan 
tushuntirishlar berish so‘ralgandi.

Maj l isda deputat lar  mazkur 
parlament so‘roviga yuborilgan javobni 
ham ko‘rib chiqdi.

Va z i r n i n g  j a v o b i g a  k o ‘ r a 
mamlakatimizda yangi ish o‘rinlarini 
yaratish, xotin-qizlar va mehnat 
bozoriga ilk bor kirib kelayotgan ta’lim 
muassasalari bitiruvchilari bandligini 
ta’minlash bo‘yicha muayyan ishlar 
qilingan. O‘tgan yilning 11 oyida 
qishloq xo‘jaligi yo‘nalishida 2 466,7 
ming, xizmat ko‘rsatish va tadbirkorlik 
sohasida 2 207,7, investitsiyalar va 
mahalliy sanoatni rivojlantirish hisobiga 
264, qurilish va kommunal sohada 150 
ming kishi ishga joylashtirilgan. 

Shuningdek, respublika bo‘yicha 
doimiy ish o‘rinlarida 2 361 ming, 
mavsumiy va vaqtinchalik ishlarda 
2 580 ming, norasmiy ish o‘rinlarini 

legallashtirish hisobiga 824 ming 
nafar aholi band qilingan. Tuman 
(shahar) kambag‘allikni qisqartirish 
va bandlikka ko‘maklashish bo‘limlari 
tomonidan esa 625 ming 800 nafar 
ishsiz fuqaroga bandlik xizmatlari 
ko‘rsatilgan.

Bugungi kunda vazirlik tizimidagi 
mavjud 6 ta maqsadli jamg‘arma 
ishsiz, ijtimoiy himoyaga muhtoj, 
ayniqsa, “temir daftar”, “ayollar daftari” 
va “yoshlar daftari”ga kiritilgan aholi, 
xotin-qizlar, xorijda mehnat faoliyatini 
amalga oshirayotgan fuqarolar 
bandligini ta’minlashga yaqindan 
ko‘maklashib kelmoqda. O‘tgan yilning 
yanvar — noyabr oylarida 8,6 ming 
korxona va tashkilot tomonidan taqdim 
etilgan 39,4 ming buyurtmaga asosan 
107 ming band bo‘lmagan aholi haq 
to‘lanadigan jamoat ishlariga jalb 
qilingan.

2023-yi lda mehnat bozoriga 
kirib kelgan 700 mingdan ortiq 
bitiruvchilarning 255,6 ming nafari 
bandligi ta’minlangan. 467,5 ming 
nafarini doimiy ishlarga joylashtirish, 
tadbirkorlik faoliyatini boshlash 
va kasb-hunarga o‘qitish bo‘yicha 
alohida dasturlar ishlab chiqilib amalga 
oshirilmoqda.

Parlament so‘roviga kelgan javobda 
qayd etilganidek, o‘tgan yilning yanvar 
— noyabr oylarida 132,8 ming ishsiz 
aholi mehnat bozorida talab yuqori 

bo‘lgan 75 turdagi kasb-hunarga 
tayyorlash va malakasini oshirish 
uchun yuborilgan. Qolaversa, ularning 
qariyb 86,1 mingi o‘qishni tamomlagan 
bo‘lib, 72 ming nafarining bandligi 
ta’minlangan.

Sohani raqamlashtirish, vazirlik 
t izimidagi tashkilotlar, mahall iy 
hokimliklarning tashkil etilgan ish 
o‘rinlari to‘g‘risidagi ma’lumotlarning 
muvofiqligini ta’minlash hamda “Aholini 
daromadli mehnat bilan band qilish” 
dasturi ijrosini doimiy monitoring qilish 
maqsadida “yangiish.mehnat.uz” 
elektron dasturi ishga tushirilgan.

Shu bilan birga, kasb-hunar va 
malaka oshirish kurslarini tamomlagan 
bitiruvchilar bandligini shaffof va 
xolis monitoring qilish borasida ham 
muayyan ishlar bajarilgan.

Deputatlar parlament so‘roviga 
yuborilgan javobni muhokama qilish 
chog‘ida berilgan axborotni e’tirof 
etish bilan birga, ishsiz fuqarolarni 
kasbga tayyorlash, qayta tayyorlash 
hamda ularning malakasini oshirish, 
hududlarda aholini daromadli mehnat 
bilan band qilish, ish beruvchilarni 
mo l i yav iy  rag ‘ba t lan t i r i sh  va 
tadbirkorlik tashabbuslarini qo‘llab-
quvvatlash lozimligini ta’kidladilar.

Majlisda parlament so‘roviga 
yuborilgan javob ma’lumot uchun 
qabul qilindi. 

“Xalq so‘zi”.

fani millat tushunchasini, insonlar 
ongu ta fakkur iga s ingd i r ishga 
qaratilgan bo‘lishi kerak. Aslida dunyo 
tamaddunini o‘zbek millatisiz tasavvur 
etib bo‘lmaydi. Qaysi tomondan olib 
qarasangiz ham, qaysi fan nuqtayi 
nazaridan tahlil qilsangiz ham, bizning 
ajdodlarimiz nomi chiqib kelaveradi. 

Dunyo astronomiya fanining taqdiri 
Mirzo Ulug‘beksiz qanday kechardi? 
Arab tili grammatikasi darsligini yozgan 
Zamaxshariy, al-jabrni yaratgan al-
Xorazmiy, nilometr muallifi al-Farg‘oniy, 
Yerning shar shaklida ekanini fanga 
kiritgan Beruniy, islom olamining buyuk 
muhaddislari al-Buxoriy va at-Termiziy, 
dunyo tibbiyotining otasi Ibn Sino…

Ulug‘ al lomalarimizning faqat 
nomlarini sanash uchun ham ko‘p vaqt 
kerak bo‘ladi. Aynan ma’naviyat fani 

bizga mana shu ma’naviy merosimizni 
qadr lashni ,  ke lgusi  av lodlarga 
yetkazishni o‘rgatadi. Bizning dunyo 
oldidagi o‘rnimizni belgilab beradi.

Bugun g‘oyatda tahl ikal i  va 
tahdidl i  dunyoda yashayapmiz. 
Globallashuv ma’naviy qadriyatlarni 
yutib yubormoqda. Millatlarni qadim 
ildizlaridan uzoqlashtiradigan qarashlar 
ilgari surilmoqda. Ayniqsa, yoshlarni 
tobora o‘z domiga tortayotgan 
globallashuvga qarshi har bir millatda 
ma’naviy immunitet bo‘lishi kerak.

Ming afsuski, har qadamda ma’naviy 
qadriyatlarni buzishga yoki oyoqosti 
qilishga urinishlar ko‘zga tashlanadi. 
Bu xiyonatdan boshqa narsa emas. 
Ma’naviyat fanini o‘qigan, o‘zlashtirgan 
yoshlar ota-onani hurmat qilishni, 
oila muqaddasligini, Vatanni sotib 

bo‘lmasligini anglab yetadi. Mana shu 
— ma’naviy immunitet. To‘g‘ri, ba’zida 
ma’naviy qadriyatlarga qarama-qarshi 
o‘laroq zamonaviy ilm-fan, texnologiyalar 
qo‘yilayotgan holatlarga ham duch 
kelamiz, bu mutlaqo noto‘g‘ri. Ma’naviyatli 
inson, ilm-fan yo‘lida tinmay harakat 
qiladi. Bugungi dunyoni iqtisodiyot, harbiy 
qudrat emas, balki ilm-fan yutuqlari 
boshqarayotgani ham shundan.

Ma’naviyat nimaga kerak, degan 
savolni o‘rtaga tashlaydigan odam, 
ertaga Vatan nimaga kerak, millat 
nimaga kerak desa, ajablanmaymiz. 
Chunki ma’naviyat yo‘qolgan joyda 
qullik, sotqinlik hukm suradi. Avlodlar 
o‘z ajdodlarini bilmaydi, bil ishni 
istamaydi. Milliy qadriyatlarni o‘zlari 
istagancha “isloh” qiladi. Natijada 
ma’naviy tubanlik yuzaga keladi.

Prezident ma’naviyat masalasiga 
bejiz urg‘u bergani yo‘q. Agar biz 
ma’naviyatimizdan uzoqlashsak, 
halokatga uchraymiz. Ulug‘ bobolarimiz 
ruhi bezovta bo‘ladi. Tarixi yo‘q, tili 
yo‘q, muqaddas tuyg‘ulari yo‘q xalqqa 
aylanib qolamiz.

Ma’naviyat buyuk tariximiz va 
bugunning o‘rtasida mustahkam ko‘prik 
bo‘lishi kerak. Ma’naviyat — ona 
tuproq, ma’naviyat — bizni ulg‘aytirgan 
beshik, ma’naviyat — ona tilimiz, 
ma’naviyat — dunyoda boru yo‘g‘imiz. 
Undan ayro tushishni mutlaqo tasavvur 
qilib bo‘lmaydi.

Buyuk avar shoiri Rasul Hamzatov 
Fransiyaga borganida, bir paytlar 
Dog‘istondan Parijga kelib qolgan 
vatandoshini uchratadi. U bilan 

suhbatlashadi va uning salomini 
yo‘llariga ko‘z tikib o‘tirgan onasiga 
keltiradi. 

Shunda onasi so‘radi:
— Sizlar avarcha so‘zlashdinglarmi?
— Yo‘q, biz tarjimon yordamida 

gaplashdik. Men ruscha gapirdim, u 
fransuz tilida.

Ona yuziga qora chodrasini tushirdi, 
bizda onalar o‘z o‘g‘lining o‘lganini 
eshitganda shunday qilishadi…

Mana, ma’naviyat nima uchun 
kerak! Ma’naviyatni yo‘qotib qo‘yish 
qanday yomon oqibatlarga olib kelishini 
yuqoridagi misol ham ko‘rsatib turibdi.

Ma’naviy tarbiya, ma’naviy ta’lim 
millat yoshlarini ulg‘aytiradigan, ular 
amal qilishi shart bo‘lgan tamoyillar 
bo‘lishi zarur. Bu borada biz, katta 
avlod vakillari o‘rnak ko‘rsatishimiz 
lozim. Ayniqsa, oi lalarda mil l iy 
qadriyatlarni asrab qolish uchun 
kurashish zarur. O‘zga tilni o‘rganish, 
o‘zga yurtga borib ishlashni hech 
qachon milliy qadriyatlarga, o‘zligimizga 
qarama-qarshi qo‘yib bo‘lmaydi.

Men maqolani o‘qib, ko‘nglimdan 
o‘tgan fikrlarni bayon etishga harakat 
qildim. Ma’naviyat targ‘ibotini birgina 
maqola, birgina tadbir bilan amalga 
oshirib bo‘lmaydi. U hammamizning 
hayotiy ehtiyojimizga aylangandagina 
kutilgan natijalarga erishish mumkin.

Rustam XOLMURODOV,
Samarqand davlat universiteti 

rektori, O‘zbekiston Respublikasi 
fan arbobi,

Oliy Majlis Senati a’zosi.

BANDLIK — MUAMMOLAR YECHIMIDA 
ASOSIY OMIL

Prezidentimiz tomonidan 
8-yanvar kuni aholi bandligini 
oshirish hamda tadbirkorlik 
sohasidagi majburiy talablarni 
qisqartirishga oid takliflar taqdimoti 
bilan tanishish jarayonida ko‘plab 
taklif va g‘oyalar ilgari surildiki, 
bularning barchasi yurtimizda 
tadbirkorlikni yanada keng 
rivojlantirish va pirovardida aholi 
bandligini ta’minlashda muhim 
ahamiyat kasb etadi. 

Taqdimot davomida keltirilgan 
aholi bandligini ta’minlash bilan 
bog‘liq ayrim raqamlarga e’tibor 
qaratmoqchimiz.

Aytilganidek, yurtimizdagi 
bir million 300 ming nafar ishsiz 
hamda yil davomida 2 million 
400 ming aholining mehnat 
bozoriga kirib kelishini hisobga 
olib, joriy yilda 5 million ish o‘rni 
yaratish maqsad qilinmoqda. 
Bu, albatta, juda katta marra. 
Buning uchun barcha soha, 
shu jumladan,  x izmat lar, 
qishloq xo‘jaligi, investitsiya 
loyihalari, sanoat va qurilish 
tarmoqlarining salohiyatidan 
unuml i  foydalanish ta lab 
etiladi. Qolaversa, zamonaviy 
moliyaviy instrumentlar — 
mikromoliyalashning yangi 
tizimini keng joriy qilish, o‘zini o‘zi 
band etgan yurtdoshlarimizni har 
tomonlama qo‘llab-quvvatlash 
ko‘zda tutilmoqda.

Xo ‘sh ,  ushbu  za lva r l i 
vazifalar parlament vakillari, shu 
jumladan, qo‘mitamiz a’zolariga 
qanday mas’uliyat yuklaydi?

Qo‘mitamizning 2023-yil 
yakunlari va yangi yil rejalariga 
bag‘ ishlab tashki l  et i lgan 

yig‘ilishida mazkur masala 
atroflicha ko‘rib chiqildi. Ya’ni 
yillik rejani belgilashda unga 
alohida e’tibor qaratildi. Yil 
davomida nafaqat qo‘mitamiz, 
balki har bir senator aholi 
bandligini ta’minlashga oid 
dasturlar hamda loyihalar ijrosiga 
jiddiy kirishadi. Shu maqsadda 
parlament funksiyalaridan 
samarali foydalanishni o‘zimizga 
vazifa qilib belgilab oldik. 

Umuman, yurtimizda joriy 
yilda ham aholi bandligini 
t a ’m in l ash  eng  us tuvo r 
vazifalardan biri sifatida belgilab 
olindi. Negaki, bandlik nafaqat 
aholi farovonligini ta’minlashda, 
shu bilan birga, yana ko‘plab 
masalalar yechimida ham 
muhim omil hisoblanadi. 

Kobul TURSUNOV,
Oliy Majlis Senatining 

Budjet va iqtisodiy 
islohotlar 

masalalari qo‘mitasi raisi 
o‘rinbosari.

Ma’lumki, keyingi yillarda olib borilayotgan izchil islohotlar 
bois O‘zbekistonning jahon siyosiy sahnasida obro‘-
e’tibori kundan-kunga ortib, dunyo iqtisodiyotiga dadil 
integratsiyalashib borayotgani xalqaro hamjamiyat tomonidan 
ham keng e’tirof etilyapti. Negaki, olib borilayotgan islohotlar 
zamirida inson huquq va manfaatlarini ta’minlash, har bir 
fuqaroning to‘kis hayot kechirishi hamda yaxshi sharoitlarda 
ishlashi uchun qulayliklar yaratish maqsadi mujassam.

Fikr

Qonunchilik palatasi 
qo‘mitalarida

d o i r  m a j b u r i y a t l a r i 
belgilanmoqda.

B u n d a n  t a s h q a r i , 
Suv xo‘jaligi obyektlari 
xavfsizligini va suvdan 
foydalanishni  nazorat 
q i l i sh  inspeks iyas iga 
s u v  o b y e k t l a r i d a 
s u v n i n g  o q i l o n a 
boshqar i l ish i ,  suvdan 
foydalanish, sohadagi 
h u q u q b u z a r l i k l a r n i 
aniqlash, ularning kelib 
chiqish sabablari va shart-
sharoitlarini bartaraf etish 
choralarini ko‘rish huquqlari 
berilmoqda.

Qonun loy ihasin ing 
qabul qilinishi agrar sohada 
aholi  bandligini,  oziq-
ovqat xavfsizligini, narx 
barqarorligini ta’minlashga 
hamda suv resurslaridan 
samarali foydalanishga 
asos yaratadi.

IKKILAMCHI 
IJARA SAMARA

BERADI
Oliy Majlis Qonunchilik palatasi Agrar 

va suv xo‘jaligi masalalari qo‘mitasining 
kecha bo‘lib o‘tgan yig‘ilishida qishloq 
xo‘jaligiga mo‘ljallangan yerlarni 
ikkilamchi ijaraga berish va ulardan 
samarali foydalanishga qaratilgan qonun 
loyihasi dastlabki tarzda ko‘rib chiqildi.

I k k i n c h i  o ‘ q i s h g a 
tayyorlanayotgan mazkur 
qonun loy ihas i  b i lan 
zargarlik sohasini mahalliy 
s a n o a t n i n g  a s o s i y 
d rayver la r idan  b i r iga 
aylantirish, qimmatbaho 
t o s h l a r d a n  z a r g a r l i k 
buyumlarini ishlab chiqarish 
faoliyatini qo‘llab-quvvatlash 
h a m d a  t a d b i r k o r l i k 
subyektlarining xomashyoga 
bo‘lgan ehtiyojini qondirish 
m a q s a d i d a  i s h l a b 
chiqilgan bo‘lib, u bilan 
zargarlik buyumlarini ishlab 
chiqaruvchilarga imtiyozlar 
berilmoqda. 

Y a ’ n i  z a r g a r l i k 
b u y u m l a r i n i  i s h l a b 
chiqaruvchilar qimmatbaho 
toshlarni xomashyo sifatida 

O‘zbekiston Respublikasi 
hududiga olib kirishda 
qo‘shilgan qiymat solig‘ini 
to‘lashdan vaqtinchalik 
(2027-y i l  1 -yanvarga 
qadar) ozod etilishi ko‘zda 
tutilmoqda. 

U s h b u  q o n u n 
loyihasining qabul qilinishi 
zargarlik sohasini yanada 
r ivoj lant i r ishga, yangi 
ish o‘rinlari yaratishga 
hamda sohadagi “yashirin 
iqt isodiyot”ga barham 
berishga huquqiy yo‘l ochadi.

Q o n u n  l o y i h a s i n i 
takomillashtirish ishlari 
davom etmoqda.

Oliy Majlis 
Qonunchilik palatasi 

Parlament axborot 
markazi.

ZARGARLIK BUYUMLARI 
ISHLAB CHIQARUVCHILARIGA 

IMTIYOZLAR
Qonunchilik palatasining Budjet va 

iqtisodiy islohotlar qo‘mitasi tomonidan 
mahalliy zargarlik buyumlarini ishlab 
chiqarishni qo‘llab-quvvatlashga qaratilgan 
qonun loyihasi muhokamasiga bag‘ishlangan 
ishchi guruh yig‘ilishi o‘tkazildi.

ALOQALARIMIZ 
STRATEGIK SHERIKLIK 

DARAJASIGA 
KO‘TARILGAN

“ B u g u n g i 
kunda ikki davlat 
o ‘ r t a s i d a g i 

hamkorlik strategik sheriklik 
dara jas iga  ko ‘ ta r i l gan . 
O‘zbekiston va Xitoy umumiy 
manfaatlarga ega bo‘lgan 
masa la la rda  va  m i l l i y 
rivojlanish strategiyasini ilgari 
surishda bir-birini qo‘llab-
quvvatlaydi,  — deyi ladi 
maqolada.  — Dunyoda 
innovatsiyalarning jadal 
sur ’atlari, raqamlashtirish 
j a r a y o n l a r i  v a  s u n ’ i y 
intellektning joriy etilishi ikki 
davlat oldiga yangi dolzarb 
vazifalarni qo‘ymoqda. Bu 
shartlar O‘zbekiston va Xitoy 
o‘rtasidagi hamkorlikning 
ulkan salohiyatidan to‘liq 
foydalanishni taqozo etadi. 
Mutaxassislarning fikricha, 
yaqin besh yil ichida davlat 
xizmatida ham, xususiy 
sektorda ham malakal i 
mutaxassislarga talab ortadi”.

O‘zbekiston — Xi toy 
do‘stona munosabatlariga 
mustahkam asos bo‘lib xizmat 
qilayotgan ta’lim sohasidagi 
ikki tomonlama hamkorlikda 
muhim yutuqlar qayd etildi. 
Hozirgi kunda ikki mamlakat 
ilmiy-texnika muassasalari 
o‘rtasida samarali hamkorlik 
yo‘ lga qo‘y i lgan bo‘ l ib , 
idoralararo dasturlar doirasida 
ta laba lar  va  s ta jyor lar 
almashinuvi faollashmoqda. 
O ‘ zbek i s t ondag i  o l t i t a 
un ivers i te tda  x i toy  t i l i 
o‘qitiladi.

“O‘zbekistondagi  o l iy 
o‘quv yurtlarida 600 dan ortiq 
talabalar xitoy tilini asosiy 
ti l sifatida o‘rganmoqda. 
Bundan tash qari, u butun 
mamlakat bo‘ylab ko‘plab 
ta’lim markazlarida fakultativ 
sifatida taklif etiladi, — deb 
xabar qilinmoqda OAVda. 
— Xitoy tarixi, madaniyati 
va an’analarini o‘rganishni 
targ‘ib qil ish maqsadida 
O‘zbekistondagi oliy o‘quv 
yurtlarida xitoy tili markazlari 
tashkil etilib, ular o‘quv-
u s l u b i y  q o ‘ l l a n m a l a r , 
o ‘ lkashunosl ik  bo‘y icha 
darslik va materiallar bilan 
ta’minlandi. Toshkent va 
Samarqandda Konfutsiy 
institutlari faoliyat ko‘rsatib, 
ularda 1 ming 200 dan ortiq 
O‘zbekiston fuqarolari xitoy 
tilini o‘rganmoqda”.

Maqolalarda O‘zbekiston 
har tomonlama i j t imoiy 
a d o l a t g a  e r i s h i s h , 
k a m b a g ‘ a l l i k k a  q a r s h i 
kurash ish ,  o ‘ r ta  s in fn i 
kengaytirish, farovonlik va 
tenglikni ta’minlash borasida 
Xitoy tajribasini o‘rganishdan 
manfaatdor ekani alohida 
ta’kidlangan.

K a d r l a r  t a y y o r l a s h 
sohasida hamkorlik davom 
etmoqda, bu ikki xalqning 
yaq in lash ish iga  x izmat 
qilmoqda. Ma’lumotlarga 
ko‘ra so‘nggi yillarda Xitoy 
O‘zbekis ton uchun 6,5 
mingdan ortiq mutaxassislar 
tayyorlagan va bu mamlakatni 
i s l o h  q i l i s h  h a m d a 
rivojlantirishga faol hissa 
qo‘shmoqda. O‘zbekiston 
davlat x izmatchi lar ining 
Xitoyda malaka oshirish 
kurs lar in i  tashk i l  e t ish 
borasida ham samaral i 
hamkorlik yo‘lga qo‘yilgan. 
Oxirgi besh yilda 4,2 mingga 
yaqin davlat xizmatchilari 
ushbu dasturlarda qatnashdi. 
Malaka oshirish dasturlari 
qashshoqlikni qisqartirish, 
qishloq xo‘ jal igi ,  davlat 
boshqaruvi, tadbirkorl ik, 
i q t i sod iyo t  va  mo l i ya , 
energetika, ta’lim, turizm va 
boshqa sohalarni qamrab 
oldi.

“Jenmin jibao” markaziy 
gazetasida, shuningdek, 
“Ajdaholar — Samarqand 
himoyachilari?” sarlavhali 
maqola ham bosildi.

Nashrda Sharq taqvimi 
yangi 2024-yi lni  ajdaho 
bi lan bog‘lashi, bu sir l i 
jonzot obrazi qadimdan 
samarqandlik kulollar ijodida 
keng qo‘llanilishi qayd etilgan.

“ K u l o l c h i l i k  s a n ’ a t i 
erkaklarning ishi ekanligi 
h a m m a g a  m a ’ l u m ,  — 
deb yozadi  mual l i f .  — 
L e k i n  s a m a r q a n d l i k 
usta hunarmand Dilorom 
Muxtorovaning ijodi ushbu 
fikrni inkor etadi. U loydan 
yasalgan o‘yinchoqlarning 
taniqli ustasi bo‘lib, ularni 
yasash an’analari qadimgi 
davrlarga borib taqaladi. 
U n i n g  r a n g - b a r a n g 
mahsulotlari orasida turli kasb 
egalari, hayvonlar, ajdaholar 
tasvirlari o‘rin olgan”.

Dilorom Muxtorovaning 
aytishicha, bu afsonaviy 
jonivorlar obrazlari ko‘p asrlar 
davomida mahalliy kulollar 
i jodida keng tarqalgan. 
Ehtimol, bunday an’ananing 
paydo bo‘lishiga Buyuk Ipak 
yo‘li ta’sir ko‘rsatgandir?

Maqolada ta’kidlanishicha, 
asrlar o‘tsa-da, kulolchilik 
san’ati o‘zining ahamiyatini 
y o ‘ q o t m a g a n .  L o y d a n 
yasalgan o‘yinchoqlar, usta 
tomonidan ularga beriladigan 
ajoyib va go‘zal shakllar 
natijasida san’at asariga 
aylanadi. Tabiiy materialdan 
yaratilgan ajdaho tasvirlari 
oliyjanoblik, kuch va himoya 
timsolidir.

“Dunyo” AA.
Pekin

Xalq so‘zi 3JARAYON

Inson suvsizlikka bir necha kun chidashi mumkin, ovqatsiz hatto bir oy hayot 
kechira oladi. Ammo havosiz atigi bir necha daqiqagina yashaydi, xolos. Shu 
bois ota-bobolarimiz insoniyat hayoti davomiyligini ta’minlovchi mazkur bebaho 
ne’matni doim musaffo holda saqlashga intilganlar.

Zardushtiylikning muqaddas kitobi “Avesto”da dunyo 4 ta unsur — suv, 
havo, tuproq va olovdan tashkil topgani ta’kidlanib, moddiyatning bu to‘rt 
asosini toza saqlashning ahamiyati haqida so‘z boradi. Hayot manbai bo‘lgan 
ushbu ne’matlarga munosabat asrlar osha sayqallanib, umuminsoniy qadriyat 
darajasiga ko‘tarilgan.

Bundan 30 — 35 y i l  o ld in mamlakat imizda 
foydalaniladigan yillik suv miqdori 62 — 64 mlrd. kub 
metr atrofida bo‘lgan. Hozirgi kunga kelib esa 51-52 mlrd. 
kub metrga tushib qoldi. Agar vaziyat shu tarzda davom 
etaversa, yaqin yigirma yilda ikki yirik daryo — Amudaryo 
va Sirdaryo oqimi hozirgidan 15 foizga qisqarishi, aholi jon 
boshiga suv bilan ta’minlanish darajasi 25 foizga, qishloq 
xo‘jaligida hosildorlik esa 40 foizga kamayib ketish ehtimoli 
mavjud. 

Binobarin, bu dolzarb masalaga befarq qarab bo‘lmaydi. 
Shu bois O‘zbekiston Respublikasi Suv xo‘jaligi vazirligi va 
O‘zbekiston Ekologik partiyasi o‘rtasida o‘zaro memorandum 
imzolandi.

Bu muhim kelishuvda suv va suvdan foydalanish 
to‘g‘risidagi qonun hujjatlarini tayyorlash, ularga o‘zgartish 
va qo‘shimchalar kiritishda hamkorlik, suv resurslaridan 
foydalanish va ularni muhofaza etishga oid davlat 
siyosatining asosiy yo‘nalishlarini belgilash hamda 
suv xo‘jaligiga oid strategik davlat dasturlarini qabul 
qilish, fuqarolarning suv resurslari obyektlaridan oqilona 
foydalanishi, ularning muhofazasiga qaratilgan targ‘ibot 
tadbirlarini amalga oshirish kabi vazifalar belgilangan. 

Shuningdek, O‘zbekiston Ekologik partiyasi va Suv 
xo‘jaligi vazirligi hamkorligida 2024-yilda suv resurslaridan 
foydalanish va ularni muhofaza qilishga qaratilgan “Yo‘l 
xaritasi” ham tasdiqlandi.

— O‘zbekiston Ekologik partiyasi o‘zaro memorandum 
qabul qilish va birgalikda targ‘ibot tadbirlarini olib borish 
tashabbusi bilan chiqqani bizni nihoyatda xursand qildi, — 
dedi O‘zbekiston Respublikasi suv xo‘jaligi vaziri Shavkat 
Hamrayev. — Biz tashabbusni qo‘llab-quvvatlaymiz, “Yo‘l 
xaritasi”dagi tadbirlarni birgalikda va o‘z muddatida bajarib, 
amaliy natijalarga erishamiz.

Shu j ihatdan davlat imiz rahbar i  BMT Bosh 
Assambleyasining 78-sessiyasi, Orolni qutqarish xalqaro 
jamg‘armasi kengashi, “SOP-28” va boshqa nufuzli xalqaro 
anjumanlarda jahon jamoatchiligi e’tiborini shu muammoga 
qaratib, suv tanqisligini yumshatish bo‘yicha yangi g‘oyalarni 
ilgari surgani tahsinga sazovor.

— Oliy Majlis Qonunchilik palatasida O‘zbekiston 
Ekologik partiyasidan 15 nafar deputat faoliyat olib boradi, 
— deydi partiya Markaziy Kengashi Ijroiya qo‘mitasi raisi 
Abdushukur Hamzayev. — Mahalliy Kengashlardagi 
deputatlar soni esa 600 nafarga yaqin. Partiyamizning 
minglab a’zolari bor. “Suv tekin emas” g‘oyasini targ‘ib 
etishda, aholi o‘rtasida obihayotdan tejamkorlik bilan 
foydalanish madaniyatini yuksaltirishda partiyamiz katta kuch 
hisoblanadi. Kelajak avlodimiz uchun suv va boshqa tabiiy 
resurslarni asrash nafaqat mutasaddi tashkilotlarning, balki 
barchamizning insoniy burchimizga aylanishi shart. 

Faxriddin BOZOROV
(“Xalq so‘zi”).

Uzoqqa bormaylik, bundan to‘rt yil muqaddam 
butun dunyoni koronavirus pandemiyasi egallagan 
paytda musaffo havodan niqob taqmasdan to‘yib-
to‘yib nafas olish naqadar buyuk baxt ekanini 
yanada teranroq anglab yetdik.

Bugungi kunda deyarli har bir yirik shahar 
atmosferasida muayyan miqdorda ifloslantiruvchi 
moddalar kuzatiladi, ular ekotizim va aholi 
salomatligiga salbiy ta’sir etadi. 

Mutaxassislarning fikriga ko‘ra, atmosfera 
havosining sifat hamda miqdoriy tarkibi 
shakllanishida ham antropogen, ham tabiiy 
ifloslanish manbalari katta rol o‘ynaydi. Xo‘jalik 
faoliyati natijasida energetika, transport, 
qishloq xo‘jaligi, chiqindilarni qayta ishlash kabi 
sohalarda havoga ifloslantiruvchi moddalar 
yoki kimyoviy birikmalar chiqariladi, ular turli 
kimyoviy reaksiyalarga kirishib, atmosferada 
ikkilamchi ifloslanishga olib keladi. Urbanizatsiya 
(shaharlashish) jarayonlarining tezlashishi ham 
havo ifloslanishining kuchayishiga sezilarli ta’sir 
ko‘rsatadi. 

Atmosfera tabiiy tarkibining inson faoliyati 
natijasida ro‘y bergan ifloslanishi ko‘lamini 
faqat atmosfera havosini monitoring qilish 
yordamida aniqlash mumkin. “O‘zgidromet” 
atmosfera havosi ifloslanishi monitoringini 
Vazirlar Mahkamasining tegishli qaroriga muvofiq 
amalga oshiradi. 

— Keyingi paytda havo sifati indeksi bo‘yicha 
xalqaro reytingda (AQI) Toshkent shahrining 
nomi dunyoning havosi eng ifloslangan shaharlari 
ro‘yxatida tez-tez tilga olinmoqda, — deydi 
O‘zbekiston Ekologik partiyasi a’zosi Muhabbat 
Safoyeva. — Tahlillarga ko‘ra, poytaxt havosi 
ifloslanishiga yashillikning kamaygani, betartib 
qurilishlar, transport oqimi yuqoriligi, ko‘mir 
va mazutdan chiqayotgan zaharli tashlamalar 
sabab bo‘lmoqda. Masalan, poytaxtda daraxtlar 
kesilishiga moratoriy e’lon qilingan davrda 49 
mingga yaqin daraxtlar noqonuniy kesilgan. 
Iqtisodiyot tarmoqlari va aholining energiya 
resurslariga bo‘lgan talabi ortishi natijasida ko‘mir 
va mazut yoqilg‘isidan foydalanish hajmi ortishi 
atmosfera havosi ifloslanishini oshirmoqda. Yana 
bir qator omillar mavjud.

Bugun nafaqat Toshkentda, balki viloyatlarda 
ham havo tozaligini saqlash bo‘yicha bir qator 
tadbirlar amalga oshirilmoqda. Jumladan, 
Xorazm viloyatida atmosfera havosiga transport 
vositalari hamda sanoat ishlab chiqarish 
korxonalaridan yiliga o‘rtacha 50 ming tonna 
zararli tashlamalar chiqariladi va buning 90 foizi 
transport vositalari hissasiga to‘g‘ri keladi. 

O‘tgan yil havo bulg‘anishining oldini olish 

Olib borilayotgan islohotlar 
natijasida yoshlarga keng 
imkon iya t  va  sharo i t la r 

yarat i lmoqda.  Zamonaviy  ta ’ l im 
dargohlarida o‘sib-ulg‘ayayotgan o‘g‘il-
qizlarning dunyoqarashi, maqsad-maslagi, 
orzu-niyatlari bugun butunlay boshqacha. 
Ular yangicha f ikr laydi, ertasiga 
yuksak ishonch bilan qaraydi. Kelajak 
rejalari haqida so‘rasangiz “Men yangi 
O‘zbekistonni barpo etishda kamarbasta 
bo‘laman”, “Yurtimning har jihatdan 
yuksalishiga, dunyo bilan bo‘ylashishiga 
bor kuchimni safarbar etaman”, deydi 
qat’iyat bilan.

Ayni  paytda barcha sohada, 
ayniqsa, oliy ta’lim tizimida o‘zgarishlar 
jadal kechmoqda — yangi institut va 
universitetlar ochilyapti. Dunyoning 
eng nufuzli oliygohlari bilan hamkorlik 
ko‘lami kun sayin kengaymoqda. Yigit-
qizlarimiz jahonning turli mintaqasidagi 
ilg‘or universitetlarga o‘qishga kirmoqda. 
Fan olimpiadalari, sport musobaqalarida 
Vatanimiz sharafini dadil himoya qilib, 
yurtimiz bayrog‘ini baland hilpiratmoqda. 
O‘z ixtirolari, ilmiy yutuqlari bilan chet ellik 
tengdoshlarida havas uyg‘otmoqda.

Shubhasiz, bu yutuqlar o‘z-o‘zidan 
kelayotgani yo‘q. Ular tinimsiz izlanish, 
intilish va mashaqqatli mehnatlar mevasi. 
Ayni chog‘da yoshlarning orzu-intilishlarini 
ro‘yobga chiqarishga, muammolariga 
yechim topishga qaratilgan yangicha 
ishlash mexanizmlari samarasi. Bugun 
“yoshlar daftari” tizimi asosida amalga 
oshiri layotgan ishlar, “Yoshlar — 
kelajagimiz” jamg‘armasi faoliyati qanday 
natijalar berayotganini barchamiz ko‘rib 
turibmiz.

Bugun dunyoda noyob institut — 
mahallalarda hokim yordamchilari, ayniqsa, 
yoshlar yetakchisining o‘rni beqiyos bo‘lib, 
ular tomonidan mahalla aholisi va yigit-

YANGI O‘ZBEKISTONNING 
BEBAHO BOYLIGI

1

qizlarning muammolari eshitilmoqda, ularni 
hal qilishga ko‘maklashilayotir. Ushbu yangi 
tizim asosida 10 milliondan ziyod yigit-
qizlarni qamrab olgan “yoshlar balansi” 
shakllantirilishi yoki “yoshlar daftari”ga 
kiritilgan ming-minglab yigit-qizlarning 
muammolari hal etilgani g‘oyat quvonarlidir.

Birgina o‘tgan 2023-yilda davlatning 
alohida e’tiboriga muhtoj 396 ming nafar 
yoshga mutasaddi rahbarlar mas’ul etib 
belgilanib, ular bilan individual ishlash 
orqali 331 mingining hayotda o‘z o‘rnini 
topishiga ko‘maklashildi. Jumladan, 94 
ming nafarining bandligi ta’minlandi, 
56 mingi kasb-hunarlarga o‘qitildi. Bu 
har bir yosh davlat himoyasida, qo‘llab-
quvvatlovida ekaniga yorqin misoldir.

O‘tgan yili “yoshlar daftari” orqali 
ko‘rsatiladigan yordam turlari soni 30 taga 
yetdi hamda yoshlar yetakchilari tavsiyasi 

bilan 338 ming nafar yigit-qizga 444 mlrd. 
so‘mlik ko‘mak berilgani qanchadan-
qancha navqiron avlod vakillarining 
hayotda o‘z o‘rnini topishiga imkon yaratdi. 
Bundan tashqari, ayrim talabalarning 
shartnoma mablag‘lari to‘lab berilmoqda. 
Xorijiy tillar va zamonaviy kasblarga 
o‘qitish xarajatlari qoplanyapti. Ishsiz 
yoshlarga mehnat qurollari ajratilayotir. 

Bu chora-tadbirlar minglab yigit-
qizlar muammolarining bartaraf etilishiga 
hissa bo‘lib qo‘shilib, ularni o‘z ezgu 
orzu-maqsadlari sari dadil intilishga 
ruhlantirmoqda.

Ertangi kunimiz 
tayanchi va suyanchi
Davlatimiz rahbarining tashabbusi va 

sa’y-harakatlari natijasida yoshlarning oliy 

ta’lim bilan qamrovi va sifatli ta’lim olish 
darajasi bir necha karraga oshdi. O‘tgan 
yetti yilda ularni oliy ta’limga jalb etish 
darajasi 9 foizdan 42 foizga ko‘tarildi. 

Ayni chog‘da navqiron avlodni 
talabalikka qabul qilish va ularga sifatli 
ta’lim berishda ham mutlaqo yangi 
qulayliklar yaratildi. Jumladan, yoz 
jaziramasida abituriyent va uning ortidan 
kelgan ota-onalar, yaqinlariga ko‘plab 
qiyinchiliklar, noqulayliklar tug‘diruvchi, oliy 
ta’lim muassasalariga qabul imtihonlarini 
bir kunda — 1-avgustda o‘tkazish tartibi 
bekor qilindi. Buning o‘rniga “Inson 
qadri uchun” g‘oyasi ostida 1-avgustdan 
20-avgustga qadar kunning ikki qismida 
maxsus qulayliklarga ega, salqin, 
shinam bino va hududlarda test sinovlari 
o‘tkazilmoqda. Va kuzatuvchi ota-onalar 
uchun ham soya-salqin joylarda o‘rindiqlar 

hozirlanib, ularga o‘z farzandining test 
sinovi o‘tadigan joydagi holatini katta 
ekranlar orqali onlayn tarzda ko‘rib turish 
imkoniyati yaratildi.

Asosiysi, oliygohlarning suratu 
siyrati yangilanyapti. Zamonaviy binolar, 
o‘quv auditoriyalari, yoshlarning bo‘sh 
vaqtni mazmunli o‘tkazish uchun qulay 
bino-inshootlar qurib, foydalanishga 
topshirilmoqda.

Bugun talabalarga shartnoma to‘lovlari 
bo‘yicha ham qator qulayliklar bor. 
Masalan, imtiyozli subsidiyalar ajratilyapti, 
magistratura bosqichida tahsil olayotgan 
talaba xotin-qizlarning shartnoma to‘lovlari 
davlat tomonidan to‘lanmoqda. Umuman 
olganda, bugungi O‘zbekiston yoshlarining 
sifatli ta’lim olishi va jamiyatda o‘z o‘rnini 
topishi uchun 30 dan ortiq ko‘rinishdagi 
imtiyoz va qulay xizmat tizimlari amal 
qilmoqda.

Bugun yigit-qizlarning sifatli ta’lim 
olishi va o‘z iqtidorini yuzaga chiqarishi 
uchun yaratilgan imkoniyatlar o‘z mevasini 
beryapti. Bu haqda fikr yuritganda, 
universitet imiz jamoasi,  yoshlari 
tomonidan qo‘lga kiritilayotgan yutuqlarga 
to‘xtalib o‘tsak, maqsadga muvofiq. 

2022/2023 o‘quv yilida 13 nafar 
talabamiz Prezident va turli nomdagi 
stipendiyalar sohibi bo‘ldi. Bu ko‘rsatkich 
yangi o‘quv yil ida yanada oshdi. 
2023/2024 o‘quv yilida shunday sharafga 
ega bo‘lgan 29 nafar yigit-qizimiz bilan 
faxrlanamiz.

Talaba qizlarimiz muntazam ravishda 
Zulfiya nomidagi Davlat mukofotini 
qo‘lga kiritib kelmoqda. O‘tgan yili sport 
turlari bo‘yicha talabalarimizning 10 
nafari jahon, 26 nafari Osiyo, 102 
nafari O‘zbekiston chempioni bo‘ldi. 
Oliygohning voleybolchilar jamoasi 
oliy ta’l im muassasalari o‘rtasida 
o‘tkazilgan respublika “Besh tashabbus 
olimpiadasi”da mutlaq g‘oliblikka erishdi.

Bundan tashqari, faol talabalarimiz 
turli tashabbuslari, ilmiy izlanishlari bilan 
mamlakat taraqqiyotiga hissa qo‘shishga 
intilmoqdaki, bu ularning el-yurtimizni 
sevuvchi, mehnat va fidoyilikni qadrlovchi, 
vatanparvar shaxs bo‘lib ulg‘ayayotganini 
ko‘rsatadi.

Oliygoh yoshlari badiiy havaskorlik 
va san’at sohasida ham ko‘plab 
muvaffaqiyatlarga erishyapti .  Bu 
yo‘nalishda viloyat va respublika 
miqyosida o‘tkazilgan “Maqom” festivali, 
tasviriy san’at ko‘rgazmalari hamda 
“Ma’rifat maydoni”, “Talabalar teatr 
studiyasi”, “Quvnoqlar va zukkolar” kabi 
bir qancha ko‘rik-tanlovlar, shuningdek, 
“Zakovat”, “Munozara” intellektual 
o‘yinlarida yuqori natijalarni qo‘lga 
kiritmoqda.

Bu o‘rinda gap faqat tanlov va 
musobaqalarda erishilayotgan yutuqlar 
haqida emas. Aytmoqchi bo‘lganimiz, 
yoshlarimizning o‘z oldiga qanday ulkan 
maqsadlarni qo‘yayotgani va ularning 
ro‘yobi tomon intiluvchanlikni, g‘ayrat-
shijoatni, el-yurt taqdiriga daxldorlikni, 
tashabbuskorl ikni dadil  namoyon 
etayotganidir. Zotan, ana shunday 
yoshlar — yangi O‘zbekistonning 
betakror boyl igi,  ertangi kunimiz 
tayanchi va suyanchi. 

Obidjon HAMIDOV,
Buxoro davlat universiteti rektori.

NOQONUNIY HARAKAT TASHVISH KELTIRADI

M i s o l  u c h u n ,  k u n i 
kecha “Do‘st l ik”  chegara 
b o j x o n a  p o s t i  o r q a l i 
ha raka t langan  3  ta  yuk 
a v t o m o b i l i  h u j j a t l a r d a 
k o ‘ r s a t i l m a g a n  m o l l a r n i 
m a m l a k a t i m i z  h u d u d i g a 
yashir incha ol ib k i r ishga 

ur inayotganida qi lmishlar i 
fosh bo‘ ld i .

— Qirg‘iz Respublikasidan 
yurtimizda faoliyat olib boruvchi 
mas’uliyati cheklangan jamiyatga 
olib kelinayotgan 12 turdagi 
matolarning umumiy qiymati 
3 milliard 168 million so‘mni 
tashkil etadi, — deydi viloyat 
bojxona boshqarmasi inspektori 

Sardorbek O‘rinboyev. — Tovar-
moddiy boyliklar kimdan va 
nima maqsadda keltirilganligi 
to‘g‘risidagi ma’lumotlar hozirda 
davom etayotgan surishtiruv 
ishlari mobaynida yanada 
oydinlashadi.

“Noqonuniy ish — keltirar 
tashvish” degan naql bor 
xalqimizda. Qonunbuzarlik 
s o d i r  e t i s h g a  u r i n g a n 
tadbirkorning xatti-harakatlari 
ham o‘z bahosini oladi, albatta.

Saminjon HUSANOV
(“Xalq so‘zi”).

Andijon viloyati bojxona boshqarmasi tomonidan 
respublikamizga noqonuniy tovarlarning kirib kelishi 
bilan bog‘liq xatti-harakatlarga o‘z vaqtida barham berib 
kelinmoqda.

Nazorat

Hamkorlik

MEMORANDUM 
IMZOLANDI

Hozirgi o‘ta murakkab iqlim sharoitida 
sayyoramizda yuzaga kelayotgan global ekologik 
muammolar sababli suv resurslari taqchilligi xavfi 
tobora ortib bormoqda. Bu nafaqat O‘zbekiston 
yoki Markaziy Osiyo mintaqasi, balki butun dunyo 
mamlakatlarini tashvishga soladigan dolzarb 
masalaga aylangan.

Mulohaza
bo‘yicha 10 ta yirik sanoat korxonasida 97 dona 
chang-gazlarni ushlab qoluvchi filtr o‘rnatildi va 
mavjudlari modernizatsiya qilindi. Ikki bosqichli 
“Toza havo” tadbiri davomida 21120 ta transport 
vositasi tekshirilib, 476 ta holatda chiqindi gazlar 
me’yordan ziyod tashlanayotgani aniqlanib, 
yo‘l-patrul xizmati xodimlari tomonidan tegishli 
choralar qo‘llanilgan.

— So‘nggi yillarda respublikaning deyarli 
barcha hududi aholisi iqlim o‘zgarishi tufayli 
chang bo‘ronlaridan aziyat chekmoqda, — 
deydi Ekologiya, atrof-muhitni muhofaza qilish 
va iqlim o‘zgarishi vazirligining Xorazm viloyati 
boshqarmasi atmosfera havosini muhofaza qilish 
shu’basi mudiri San’at Davletov. — Qum hamda 
chang bo‘ronlari ta’sirini kamaytirish maqsadida 
shahar va tuman markazlari atrofida “yashil 
belbog‘”lar hamda viloyatning cho‘l hududlarida 
“yashil qoplama”lar barpo etish ishlari amalga 
oshirilmoqda. 

Xususan, “Yashil makon” umummilliy loyihasi 
doirasida o‘tgan yilda Xorazm viloyati hududiga 
jami 17 turdagi 16 mln. 34 ming tup manzarali 
va mevali daraxt ko‘chati ekildi. Minglab 
maydonlarda “yashil jamoat parklari”, “yashil 
bog‘lar” tashkil etildi.

Orol dengizi qurishi oqibatida paydo bo‘lgan 
ulkan sahrodagi qum ko‘chishi, tuzli chang-
to‘zonlarning osmonga ko‘tarilishining oldini olish 
uchun saksovulzor barpo qilish eng maqbul yo‘l 
sanaladi. Mutaxassislar fikricha, bitta saksovul bir 
yilda 4-4,5 tonnagacha qum barxanlarini ushlab 
qolar ekan. Mahalliy aholi bu daraxtni “sahro 
malikasi”, “cho‘l archasi” deya e’zozlaydi. Xorazm 
shevasida “sozoq” deb ataluvchi ushbu daraxtni 
cho‘lning haqiqiy ko‘rki, deyish mumkin.

Saksovulning atrof-muhit havosi musaffoligini 
ta’minlashda ham xizmati juda katta. Bir gektar 
maydondagi to‘rt yillik saksovulzor 1158 kub metr 
kislorod ajratib chiqarishini e’tiborga olsak, uni 
bemalol “toza havo fabrikasi” deb atash mumkin. 

O‘tgan yili Xorazm o‘rmon xo‘jaligi tomonidan 
o‘rmon fondi yerlarida 9,8 ming gektar maydonga 
saksovul urug‘lari sepildi, 200 gektar maydonga 
saksovul ko‘chatlari o‘tqazildi. Ushbu chora-
tadbirlar hududda havo tozaligini saqlashda 
muhim omil bo‘lmoqda.

O‘zbekiston Respublikasining “Atmosfera 
havosini muhofaza qilish to‘g‘risida”gi Qonunining 
1-moddasida “Atmosfera havosi tabi iy 
resurslarning tarkibiy qismi sifatida umummilliy 
boylik hisoblanadi va davlat tomonidan muhofaza 
qilinadi” deb belgilab qo‘yilgan. Bu umummilliy 
boylikni asrab-avaylash hamda kelajak 
avlodlarga asl holida yetkazish har birimizning 
fuqarolik burchimizdir.

Odilbek ODAMBOYEV 
(“Xalq so‘zi”).

Mahalla raisi Shavkat Husenovning 
ta’kidlashicha, otaxon haq. Tumanda 
necha o‘n yillardan buyon dolzarb 
bo‘lib kelgan suv ta’minoti masalasi 
yechimini topdi. Bugungi kunda 
G‘anchi Chandirda yashovchi 3,5 
ming aholi to‘liq markazlashgan suv 
bilan ta’minlangan.

B u  y u m u s h  O l o t  h a m d a 
Qorako‘l tumanlarini ichimlik suvi 
bilan ta’minlashni yaxshilashga 
qaratilgan Hukumat qarori ijrosi 
doirasida bajarildi. Har ikkala tumanda 
Jahon banki kreditlari hisobidan 
qiymati 139,02 mln. AQSh dollari 
bo‘lgan loyiha amalga oshirildi. 
Unga qadar Olot tumanida aholining 
markazlashgan ichimlik suvi bilan 
ta’minlanganlik darajasi atigi 47,4 foiz 
edi. Endilikda esa bu ko‘rsatkich 95 
foizdan oshdi.

Mazkur loyiha doirasida 17 ta 
minora barpo etildi, 1529,7 kilometr 
uzunlikda quvur tortildi. E’tiborlisi, 
suv minoralari elektr energiyasi 
ta’minotida uzilish ro‘y berganida 
ham aholiga suvni uzluksiz yetkazish 

imkonini beradi. 
— Loyihaga ko‘ra yir ik suv 

tozalash inshooti rekonstruksiya 
qilindi, — deydi “Buxoro suv ta’minoti” 
mas’uliyati cheklangan jamiyati 
bosh muhandisi Adiz Majidov. — 22 
kilometr uzunlikda “Dvoynik — Olot” 
magistral suv tarmog‘i, “Yangibozor” 
hamda “Jumabozor” suv tarqatish 
inshootlari qurildi, “Olot” va “Do‘stlik” 
nasos stansiyalari rekonstruksiya 
qilindi. Jami 3107 kilometr uzunlikdagi 
ichimlik suvi tarmog‘i hamda 37 ta 
suv minorasi barpo etildi. Loyihada 
belgilanganidek, 47784 ta suv 
o‘lchagich o‘rnatildi. Natijada Olot 
va Qorako‘l tumanlari aholisining 
markazlashgan ichimlik suvi ta’minoti 
ko‘rsatkichi 94 foizdan oshdi.

Bu kabi misollarni istalgan tuman 
misolida keltirish mumkin. Masalan, 
Kogon tumanidagi Siyozpiyon 
qishlog‘i aholisi ichimlik suviga 
bo‘lgan ehtiyojini transportda tashib 
kelt ir i ladigan obihayot evaziga 
qondirardi. “Obod qishloq” dasturi bu 
go‘sha qiyofasini tamoman o‘zgartirdi. 

Muhimi, qishloq o‘z tarixida ilk bor 
markazlashgan suv tarmog‘iga ulandi. 
Bu yerdagi suv inshooti 5 mlrd. 
so‘m miqdoridagi mablag‘ evaziga 
rekonstruksiya qilindi.

— Aholini markazlashgan ichimlik 
suvi bilan ta’minlash borasidagi 
ishlar e’tiborga molik, albatta, — 
deya mulohaza yuritadi Buxoro 
muhandislik-texnologiya instituti 
o‘qituvchisi, texnika fanlari nomzodi 
Ismoil Fatoyev. — Nazarimda, ichimlik 
suvi sifati haqida ham jiddiy o‘ylab 
ko‘rish kerak. Iste’molchi tariqasida 
ayta olamanki, bu masalada hali ko‘p 
ish qilish lozim.

Yurtdoshimizning bu haqda 
to‘xtalishi bejiz emas. Bugungi 
kunda Buxoro shahrida yashovchi 
aholi markazlashgan ichimlik suvi 
bilan to‘liq ta’minlangan. Ammo 
i s te ’mo lch i l a rn ing  ko ‘pch i l i g i 
jo‘mrakdan oqayotgan suvdan ko‘ra, 
tozalangan suvni sotib olishni afzal 
ko‘rmoqda.

Birgina shaharning 5-mavzesida 
tadbirkorlar tomonidan faoliyati yo‘lga 
qo‘yilgan o‘nlab toza suv sotish 
shoxobchalari bor. Oilasi uch-to‘rt 
kishidan iborat xonadonlar toza suv 

xaridi uchun oyiga o‘rtacha 50 — 60 
ming so‘m, ba’zan undan ham ko‘p 
pul sarflashyapti. 

Shu o‘rinda markazlashgan holda 
yetkazib berilayotgan suv sifati 
shu qadar yomonmi, degan savol 
tug‘iladi. Viloyat davlat sanitariya-
epidemiologiya nazorati markazining 
sanitariya-gigiyena laboratoriyasi 
xodimlari fikricha, bu borada xavotirga 
o‘rin yo‘q. Shahar hamda tumanlarda 
suv sifati muntazam tahlil qilib 
boriladi. Uning qattiqlik darajasi 
va boshqa ko‘rsatkichlari me’yor 
darajasida. Chunonchi, laboratoriya 
xodimlari biz taqdim etgan suvni 
ham tahlildan o‘tkazib, uning qattiqlik 
darajasi 5,8 milligramm ekvivalentga 
teng ekanini aytishdi. Bu me’yor 
darajasida. Vaholanki, ayrim tumanlar, 
masalan, Jondorda bu ko‘rsatkich 
10 milligramm ekvivalentdan oshgan 
hollar uchrayapti.

— Tadb i rkor la r  tomon idan 
sotilayotgan toza suv tarkibi nisbatan 
yumshoq, — deydi laboratoriya mudiri 
Dilorom Hayitova. — Shu bois ham 
ba’zi iste’molchilar shunday suvni 
xarid qilishni ma’qul ko‘rayotir. Agar 
aholiga obihayotni markazlashgan 
holda yetkazib beradigan korxona 
suvni filtrlovchi eng so‘nggi rusumdagi 
zamonaviy uskunalar bilan jihozlansa, 
iste’molchilar e’tiroziga o‘rin qolmasdi.

Ajablanarlisi, biz laboratoriya 
xodimlaridan uyingizda iste’mol 

uchun jo‘mrakdan keladigan suvdan 
foydalanasizmi yoki toza suv sotib 
o las izmi,  deb so‘ raganimizda 
u l a r  o b i h a y o t n i  k o ‘ c h a d a g i 
shoxobchalardan xarid qil ishini 
bildirdi.

Shu holatning o‘ziyoq Buxoroda 
aholini toza ichimlik suvi bilan 
ta’minlash borasida hali juda ko‘p ish 
qilish kerakligini anglatadi. Sohada 
esa yechimini kutayotgan masalalar 
oz emas.

Masalan, birgina Jondor tumanida 
14 ta suv inshootining 4 tasi, 265,7 
kilometr uzunlikdagi suv tarmog‘ining 
88,2 kilometrlik qismi ta’mirtalab. 
Peshku tumanida 13 ta  suv 
inshootining 7 tasi, Vobkent tumanida 
15 tadan 7 tasi shunday ahvolda. 

Biz hali ichimlik suvi to‘lovi bo‘yicha 
qarzdorlikdan so‘z ochganimiz yo‘q. 
Bu kabi yechimtalab masalalar 
aholiga toza, ichishga yaroqli suv 
yetkazib berish imkoniyatini cheklab 
qo‘yadi, albatta.

Shunday ekan, viloyat hokimligi, 
soha mutasaddilari aholini toza 
ichimlik suvi bilan ta’minlashdek 
muh im i shga  yanada  j i dd i y 
yondashsa, maqsadga muvofiq 
bo‘lardi. Zero, aholi salomatligi ko‘p 
jihatdan ularning qanday suv iste’mol 
qilayotganiga ham bevosita bog‘liq.

Istam IBROHIMOV
(“Xalq so‘zi”).

G‘anchi Chandir mahallasida yashovchi Qurbonmurod Bozorov Olot tumanida 
istiqomat qiluvchi eng keksa gazetxonlardan hisoblanadi. 76 yoshli otaxon mana, necha 
o‘n yildirki, mutolaani kanda qilmaydi. Lekin hozir gap bu haqda emas.

— O‘qituvchiman, — deydi u. — Bir umr yoshlarga ta’lim-tarbiya berish bilan 
shug‘ullandim. Shukr, yurtimiz tinch, turmushimiz farovon. Shahar, qishloqlarimiz obod. 
Birgina ichimlik suvini olib ko‘ring. Yaqin-yaqingacha qishlog‘imizdagi ariqdan suv 
ichardik. Shu suvdan iste’mol qilardigu bolalarimiz, nevaralar sog‘lig‘ini o‘ylab, xavotirga 
tushardik. Toza suv, “vodoprovod” deganlari biz uchun ushalmas orzudek tuyulardi. Buni 
qarangki, u kunlar ortda qoldi. Mahallamizga quvurlar orqali toza ichimlik suvi keltirildi.

Mushohada

JO‘MRAKDA SUV BOR, 
AMMO...



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 21.40   Topshirildi — 23.25         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir Z. Xudoyshukurov.

Musahhih Sh. Mashrabboyev.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  142. 15 808 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

NDKTU rektori 
Baxtiyor Mardonov 
muloqot avvalida 
a k a d e m i k n i n g 
serqirra faoliyatiga 
t o ‘ x t a l a r k a n , 
o l i m  i l m i y 
i z lan ish la r in ing 
ilm-fan rivojidagi 
ahamiyatini alohida 
e’tirof etdi.

—  M e n i n g 
dastlabki ilmiy izlanishlarim 
Navoiy shahr i ,  xususan, 
“Navo i yazo t ”  ko r xonas i 
bilan bog‘liq, — deydi S. 
Turobjonov. — Navoiyl ik 
olimlar bilan uzoq yillardan 
buyon hamkorlikda ishlab 
kelyapmiz. Kimyo shunday 
sohaki, undagi izlanish hamda 
birgina yangilik, yana o‘nlab, 
hatto yuzlab kashfiyotlarga 
yo‘l ochishi mumkin. Bugun 
insoniyat kelajagi, taraqqiyoti 
kimyogarlarning ilmiy izlanishlari 
shiddatiga ham bevosita 
bog‘liq ekan, bu boradagi 
innovatsion ishlanmalarga 
ehtiyoj har qachongidan-da 
oshib boraveradi. Albatta, buni 
“Navoiyazot”dek korxonalarsiz 
tasavvur etish mushkul. 

Tadbirda olimning ustozlari, 
hamkasblari hamda shogirdlari 
ham o‘z fikr-mulohazalarini 
bildirib, akademikning hayoti 
va ilmiy faoliyat yo‘li yoshlar 
uchun ibrat maktabi ekanligini 
ta’kidlashdi.

Shu kuni Navoiy davlat 
konchilik va texnologiyalar 
universitetida akademik olim 
hamda viloyatda joylashgan 
sanoat korxonalari vakillari 
i sh t i r ok i da  i lm i y -ama l i y 
anjuman ham bo‘lib o‘tdi.

Unda Toshkent davlat 
texnika universitetida olib 
borilayotgan ilmiy tadqiqot 
ishlari, amaliy natijalar, ishlab 
chiqarishga joriy etilayotgan 
ishlanmalar xususida o‘zaro 
fikr almashib, taklif va tavsiyalar 
bildirildi. Universitet olimlari 
tomonidan ilmiy izlanishlar 
taqdimoti o‘tkazildi.

Anjumanda “Navoiy kon-
meta l lurg iya kombinat i ” , 
“Navoiyazot”, “Navoiy issiqlik 
elektr stansiyasi”, “Navoiy 
hududiy elektr tarmoqlari” 
aksiyadorlik jamiyatlari kabi yirik 
sanoat korxonalarining vakillari 
olimlarning takliflariga qiziqish 
bildirib, kelgusi hamkorlik ishlari 
yuzasidan kelishib olishdi.

Shundan so‘ng akademik 
ol im Zarafshon shahrida 
ham bo‘lib, o‘quvchi-yoshlar 
bi lan uchrashuv o‘tkazdi. 
Tadbirda respublika miqyosida 
o ‘ t k az i l gan  “Zamonav i y 
m a k t a b l a r ”  l o y i h a s i d a 
Z a r a f s h o n  s h a h r i d a n 
1-o‘rinni egallagan va “TOP-
10”talikka kirgan maktablarga 
shahar hokiml igining pul 
mukofotlari topshirildi.

Temur ESHBOYEV
(“Xalq so‘zi”).

Sizni 2024-yil  9-fevral kuni 
soat 10:00 da masofadan turib 
e lek t ron  ovoz  be r i sh  x i zmat i 
h t t p : / / e v o t e . u z  o r q a l i  b o ‘ l i b 
o ‘ t a d i g a n  “ A l o q a b a n k ”  AT B 
a k s i y a d o r l a r i n i n g  n a v b a t d a n 
tashqari umumiy yig‘ilishiga taklif 
etamiz.

K u n  t a r t i b i g a  q u y i d a g i 
masalalar kiritilgan:

1 .  “ A l o q a b a n k ”  A T B 
a k s i y a d o r l a r i n i n g  n a v b a t d a n 

t a s h q a r i  u m u m i y  y i g ‘ i l i s h i 
reglamentini tasdiqlash;

2. “Aloqabank” ATB Ustaviga 
o‘zgartirish kiritish to‘g‘risida.

“ A l o q a b a n k ”  AT B  K u z a t u v 
k e n g a s h i n i n g  2 0 2 4 - y i l 
16-yanvardagi yig‘ilishi qaroriga 
asosan aksiyadorlarni navbatdan 
tashqari umumiy yig‘ilish o‘tkazilishi 
haqida xabardor qilish  uchun 
reestrni shakllantirish sanasi: 2024-
yil 17-yanvar. Aksiyadorlarning 

n a v b a t d a n  t a s h q a r i  u m u m i y 
yig‘ilishida ishtirok etish huquqiga 
ega bo‘lgan aksiyadorlar reestri 
tuziladigan sana: 2024-yil 5-fevral.

Y i g ‘ i l i s h  q a t n a s h c h i l a r i n i 
ro‘yxatga ol ish internet tizimi 
orqal i  e lektron ovoz ber ish 
x izmat idan  (h t tp : / /evote .uz ) 
foyda langan ho lda  2024-y i l 
9-fevral soat 10:00 dan boshlanib, 
11:00 da to‘xtatiladi.

Aks iyador la rn ing  navbatdan 

tashqari umumiy yig‘ilishiga oid 
hu j ja t la r  hamda kun tar t ib iga 
k i r i t i lgan masala lar  yuzasidan 
tayyorlangan ma’lumotlar bi lan 
b a n k n i n g  w w w . a l o q a b a n k .
uz korporativ veb-sayti, http://
e v o t e . u z  e l e k t r o n  s a h i f a s i 
orqali tanishishingiz yoki info@
aloqabank.uz  elektron manzi l i 
o r q a l i  s o ‘ r o v  y u b o r i s h i n g i z 
mumkin. Ma’lumot uchun telefon: 
71-232-83-67.

OILALAR 
TAQVIMIDA 

“TEATR KUNI”

Ushbu kitob bir guruh o‘zbek 
olimlari tomonidan tayyorlanib, 
Xitoyning Chet tillardagi adabiyotlarni 
nashr etish va tarqatish boshqarmasi 
ko‘magida “New Star Press Co, 
Ltd” nashriyot-matbaa ijodiy uyi 
tomonidan xitoy tilida chop qilindi.

Taqdimot ishtirokchilariga kitob 
Buyuk Ipak yo‘lining durdonasi 
sifatida jahonga mashhur qadimiy 
S a m a r q a n d  s h a h r i  t a r i x i g a 
bag‘ishlangani haqida ma’lumot 
berildi. U tarixiy xronologik tartibda 
— shaharning paydo bo‘lishidan 
to hozirgi kungacha bo‘lgan ming 
yillik tarixni tasvirlaydi. Kitobda 
Samarqand va Xitoy hamda Buyuk 
Ipak yo‘li o‘rtasidagi tarixiy bog‘liqlik 
haqida ham hikoya qilinadi.

Samarqand Buyuk Ipak yo‘lining 
jahonga mashhur durdonasi sifatida 

Osiyo va Yevropa o‘rtasida o‘zaro 
savdo, texnologiyalar, g‘oyalar va 
madaniy qadriyatlar almashinuviga 
katta hissa qo‘shgan ushbu afsonaviy 
yo‘lning shonli o‘tmishi yodgorligi 
ekanligi ta’kidlandi.

Taqdimotda so‘zga chiqqanlar 
bugun Samarqand yirik xalqaro 
ahamiya tga  mo l i k  t adb i r l a r 
o‘tkaziladigan joy sifatida e’tirof 
etilayotganini alohida urg‘uladilar. 
Xususan, 2022-yil sentabr oyida ushbu 
qadimiy shaharda Shanxay hamkorlik 
tashkiloti Davlat rahbarlari kengashi 
yig‘ilishi yuqori saviyada bo‘lib o‘tdi.

X i t o y n i n g  C h e t  t i l l a r d a g i 
adabiyotlarni nashr etish va tarqatish 
boshqarmasi vitse-prezidenti Yuy 
Tao o‘z chiqishida Samarqand 
O‘zbekistonning ikkinchi yirik shahri 
va qadimiy Buyuk Ipak yo‘lidagi 

muhim markazlardan biri ekanini 
qayd etdi. 

— O‘zbek is ton  Prez ident i 
Shavkat Mirziyoyev “Samarqand 
hikoyasi” kitobining muqaddimasida 
yozganidek, bu qadimiy va navqiron 
shahar, betakror sharqona ertak, 
rang-barang, qadimiy va muhtasham 

tarixiy diqqatga sazovor joylarga 
ega voha, jahon sivil izatsiyasi 
beshiklaridan biridir, — dedi u. — 
“Samarqand hikoyasi” ikki mamlakat 
o‘rtasidagi madaniy almashinuvning 
muhim vositasiga aylanishiga 
ishonaman. Ushbu kitobning Xitoyda 
nashr etilishi bilan bu shahar haqida 

ko‘proq ma’lumotga ega bo‘lish 
istagidagi xitoyliklar mazkur qadimiy 
kentga yo‘l olishlariga ishonaman. 

“New Star Press Co, Ltd” 
nashriyot-matbaa ijodiy uyi prezidenti 
Ma Juszyun o‘z nutqida qadimiy 
Buyuk Ipak yo‘li Xitoy va O‘zbekiston 
o‘rtasidagi azaliy do‘stlikdan dalolat 
berishini ta’kidladi. 

— “Dunyo ko‘zgusi va ko‘ngil 
bog ‘ i ”  nom i  b i l an  mashhur 
bo‘lgan Samarqand Xitoy hamda 
butun dunyoni bog‘lovchi, tarix 
va zamonaviylik uyg‘unlashgan 
yo‘lning durdonasi bo‘lib, hozirgi 
kunda jahonga mashhur ilmiy-
madaniy markazga aylandi, — 
deya qayd etdi  Ma Juszyun. 
— “Samarqand hikoyasi” kitobi 
“Ipak yo‘lidagi yuz shahar tarixi” 
keng qamrovli turkumining muhim 
nashridir. O‘zbekiston Prezidenti 
Shavkat  Mirz iyoyevga ushbu 
kitobga so‘zboshi yozgani, kitobning 
nashr et i l ishi  O‘zbekiston va 
Xitoy o‘rtasidagi munosabatlarni 
mustahkamlashga, ikki davlat 
o‘rtasidagi madaniy almashuvlarni 
r ivoj lant ir ishga va xalqlar imiz 
o ‘ r tas idagi  masofani  yanada 
qisqart i r ishga xizmat qi l ishini 
yuksak baholagani uchun alohida 
minnatdorlik bildiraman.

MING YILLIK TARIXDAN SO‘ZLAYDI

Biz va jahon

O‘zbekistonning Pekindagi elchixonasida “Samarqand 
hikoyasi” kitobining taqdimoti bo‘lib o‘tdi. Tadbirda Xitoy 
akademik doiralari vakillari, sayyohlik kompaniyalari rahbarlari, 
shuningdek, mamlakatning yetakchi ommaviy axborot vositalari 
xodimlari qatnashdi.

Han XUA,
Pekin xalqaro muloqotlar 
klubi bosh kotibi:

Soxayl XON, 
ShHT bosh kotibi o‘rinbosari:

— O‘zbekiston elchixonasida 
Samarqand haqidagi kitob 
taqdimotida ishtirok etish 
menga katta mamnuniyat 
bag‘ishladi. Bu yerda men 
ushbu go‘zal shahar haqida 
juda ko‘p qiziqarli va foydali 
ma’lumotlarni oldim.

Ta ’ k i d l a s h  j o i z k i , 
S a m a r q a n d  n a f a q a t 
O‘zbekiston, balki butun 
dunyo, jumladan, Pokistonning 
ham faxri hisoblanadi. Tarixiy 
davrlardan ilm-fan, madaniyat 
va ta’lim markazlari haqida gap 

ketganda, ko‘pchilik birinchi 
galda Samarqandni tilga oladi.

2022 va 2023-yil larda 
ushbu shaharda ShHTga 
a’zo davlatlar rahbarlari 
sammiti, YTTB  sammiti 
va boshqa muhim tadbirlar 
o ‘ t k a z i l d i .  S a m a r q a n d 
bugungi kunda dunyoning 
turli burchaklaridan kelgan 
olimlar hamda siyosatchilarni 
birlashtirgan muloqot va xalqaro 
kun tartibidagi masalalarni 
muhokama etish markazi bo‘lib 
xizmat qilayotganini isbotladi.

O‘zbekistonning ShHT 
davlatlari orasida o‘ziga 
xos xususiyatlaridan biri, bu 
Buyuk Ipak yo‘lidagi barcha 
marvaridlarni o‘z bag‘riga 
olganidadir.

— O‘zbekis ton men 
uchun qalbimga g‘oyat 
yaqin mamlakat. O‘tgan yili 
Toshkent va Samarqandda 
bo‘ldim. Bilasizmi, turl i 
sivilizatsiyalar chorrahasi, 
muhim tarixiy voqealar 
g u v o h i g a  a y l a n g a n 
Samarqand doimo meni 
hayratlantirib keladi. Ayni 
chog‘da u nafaqat tarixiy, 
balki zamonaviy shahar 
hamdir. Keyingi yillarda bu 

yerda zamonaviy bino va 
inshootlar barpo etildi. 

O‘zbekiston — Xitoy 
iqtisodiy munosabatlarini 
rivojlantirish uchun ham 
ulkan imkoniyatlar mavjud. 
Bugun biz mamlakatlarimiz 
va hududlarimiz o‘rtasidagi 
h a m k o r l i k  b a r c h a 
sohada  qanday  jada l 
rivojlanayotganini ham ko‘rib 
turibmiz. Bu xalqlarimiz 
v a  m a m l a k a t l a r i m i z 

farovonligiga xizmat qilishi, 
shubhasiz.

“Dunyo” AA.
Pekin

AKSIYADORLIK TIJORAT “ALOQABANK” AKSIYADORLARI DIQQATIGA!
AKSIYADORLARNING NAVBATDAN TASHQARI UMUMIY YIG‘ILISHINI CHAQIRISH TO‘G‘RISIDA

XABARNOMA 
(MASOFADAN)

Tomoshalarning chipta 
narxlari ancha arzon qilib 
qo‘yilgani esa ko‘pchilikka 
teatr san’atidan bahramand 
bo‘lish uchun qulay imkoniyat 
yaratmoqda. Ya’ni bolalar 
spektakllari uchun chipta 
bahosi 10 ming so‘m bo‘lsa, 
kattalarniki atigi 15 ming so‘m. 

— Teatrni tomoshabinga 
y a n a d a  y a q i n l a s h t i r i s h 
f a o l i y a t i m i z n i n g  a s o s i y 
y o ‘ n a l i s h l a r i d a n  b i r i g a 
aylangan, — deydi iste’dodli 
aktyor Qandiyor Rustamov. — 
Xususan, Prezidentimizning 
tegishli qarori asosida har yili 
21 — 27-mart kunlari o‘tkazib 
kelinayotgan “Teatr tomoshalari 
haftaligi” ham ayni maqsadga 
qaratilgan. Haftalik doirasida 
madaniy-ma’rifiy tadbirlar, 
jumladan, teatr rassomlarining 
ko‘rgazmalari, teatr liboslari va 
dekoratsiyalari namoyishlari, 
tomoshabinlar bilan ijodkorlar 
o ‘ r t a s i d a  m u l o q o t l a r 
o‘tkazilmoqda. Aholining shu 
kunlari davlat teatrlariga bepul 
kirishi ta’minlanyapti. Shu bilan 
birga, faqat o‘z sahnamizda 
emas, joylarda ham teatr 
tomoshalar i  ko ‘ rsat ishga 
alohida e’tibor beryapmiz.

Teatr jamoasi doimo ijodiy 
izlanish va harakatda. Viloyat 
miqyosida o‘tkaziladigan turli 
tadbirlar, bayram sayillari, 
ijodiy uchrashuvlarni teatr 
ijodkorlarisiz tasavvur etib 
bo‘lmaydi. Jumladan, 2023-yili 
Guliston shahrida bo‘lib o‘tgan 
III xalqaro baxshichilik san’ati 
festivalining yuqori saviyada 
tashkil qilinishida ularning ham 
salmoqli hissasi bor.

H o z i r g i  k u n d a  t e a t r 
repertuaridan jahon hamda 
milliy dramaturgiyamizning o‘n 
beshdan ortiq turli janrdagi 
namunalari o‘rin olgan bo‘lib, 
barchasi muntazam namoyish 
etib kelinyapti. 

S h u n i n g d e k ,  y a n g i 
spektakllarni sahnalashtirish 
j a r a y o n i  j a d a l  d a v o m 
ettirilmoqda. Xususan, bular — 
Aziz Nesin hikoyalari asosida 
“Odam qanday aqldan ozadi?” 
komediyasi, Hayitmat Rasul 
qalamiga mansub “Mohi Turon” 
(“Bibixonim”) tarixiy dramasi, 
Pirimqul Qodirovning “Yulduzli 
tunlar” romani asosida “Ahli 
jahondin yaxshilig‘” (“Bobur”) 
tarixiy dramalaridir. 

So ‘nggi  y i l la rda teat r 
repertuari jahon va o‘zbek 
dramaturgiyasining eng sara 
asarlari bilan yanada boyi-
di. “Momo yer”, “Sarvqomat 
dilbarim”, “Otamdan qolgan 
dalalar”, “Xusrav va Shirin”, 
“Yulduzli tunlar”, “Qirol Lir”, 
“Shiroq”, “Anvar va Ra’no”, 

“SAMARQAND HIKOYASI”
Har haftaning dam olish kunlari Guliston shahrining 

teatr maydoni gavjumlashadi. Boisi shu kunlari Sirdaryo 
viloyati musiqali drama teatri sahnasida bir necha 
spektakllar namoyishi bo‘lib o‘tadi: kunduz kuni bolalar, 
oqshomda esa katta yoshdagilar uchun.

Teatr mas’ullarining aytishicha, keyingi paytda 
tomoshabinlar soni sezilarli darajada ortmoqda. Bunga 
albatta, el suygan asarlar san’atsevarlarga manzur 
bo‘ladigan darajada sahnalashtirilayotgani asosiy omil 
bo‘lyapti.

Ma’naviyat

“ M e d e y a ”  k a b i  a s a r l a r 
b o s h  r e j i s s y o r  N i g o r a 
G‘oyibnazarovaning i jodiy 
izlanishlari va sa’y-harakatlari 
bilan tomoshabinlar e’tiboriga 
havola qilindi va e’tirofga 
sazovor bo‘ldi. 

Ayt ish loz imki ,  o ‘ tgan 
yili Nigora G‘oyibnazarova 
respubl ikamizda “Yi ln ing 
eng faol yosh rej issyori” 
nominatsiyasi g‘olibi bo‘lish 
bilan birga, “Madaniyat va 
san’at fidokori” ko‘krak nishoni 
bilan taqdirlandi.

Te a t r  j a m o a s i n i n g 
mamlakatimizning boshqa 
hududlari va xorijga gastrol 
safarlari ham tahsinga loyiq. 
Jumladan, Qozon shahrida 
bo‘lib o‘tgan “Navro‘z” hamda 
Moskva shahr ida tashki l 
qilingan A. Chexov nomidagi 
xalqaro teatr festivallarida Ch. 
Aytmatov qalamiga mansub 
“Momo yer” spektakli bilan 
muvaffaqiyatli ishtirok etdi.

S h u n i n g d e k ,  b u l t u r 
Qoraqalpog‘iston Respublikasi 
hamda  Buxo ro ,  Navo iy 
viloyatlarida san’atsevarlarga 
“Quticha”, “Kakkul i  soat” 
asarlari namoyish qil indi. 
Teat rda key ing i  y i l la rda 
tashk i l  topgan es t rada-
s imfonik  orkest r i  tu fay l i 
to‘laqonli musiqali asarlarni 
sahnalashtirish imkoni paydo 
bo‘ldi. Xususan, “Anvar va 
Ra’no”, “Xusrav va Shirin” 
spektakllari bugun musiqali 
drama janrining eng sara 
namunalar i  s i fat ida teatr 
repertuarini bezab turibdi.

Te a t r  m a s ’ u l l a r i n i n g 
a y t i s h i c h a ,  j o r i y 
y i l n i ng  das t l abk i  oy ida 
tomoshabinlarning teatrga 
kirishi avvalgi oylardagiga 
nisbatan ancha ko‘paygan. 
Bunga jamoalarning spektakllar 
namoyishini uyushgan holda, 
birgalikda tomosha qil ish 
odatini yo‘lga qo‘yayotgani, 
ushbu maskanga oi lav iy 
kelishlarning ko‘payayotgani 
muh im omi l  bo ‘ lmoqda. 
Jamoalar, oilalar taqvimida 
“Teatr kuni” degan odat paydo 
bo‘lmoqda. 

E n g  i b r a t l i s i ,  t e a t r 
o s t o n a s i g a  q a d a m 
q o ‘ y a y o t g a n l a r  o r a s i d a 
bolalarini yetaklagan ota-ona, 
bobo-buvilar soni ortayotir. 
Albatta, bu yosh avlodni 
ma’nav iy  barkamol  q i l ib 
tarbiyalash sari tashlanayotgan 
eng samarali odimlardir. Zero, 
jadid bobomiz Mahmudxo‘ja 
Behbudiy aytganidek, “teatr — 
ibratxonadir”.

Ahmadali 
ShERNAZAROV

(“Xalq so‘zi”).

REKLAMA

Uchrashuv

TALABALAR
BILAN MULOQOT
Toshkent davlat texnika universiteti rektori, akademik 

Sadritdin Turobjonov Navoiy viloyatida bo‘lib, talaba-
yoshlar, Navoiy davlat konchilik va texnologiyalar 
universiteti olimlari bilan uchrashuv o‘tkazdi.

Srechko Katanes murabbiyligidagi O‘zbekiston milliy 
terma jamoasi “V” guruhidagi ilk bellashuvini Suriyaga 
qarshi o‘tkazib, 0:0 hisobida durang o‘ynagan edi.

Kecha 2-tur bahsida futbolchilarimiz Hindiston milliy 
terma jamoasiga qarshi maydonda saf tortdi. Dastlabki 
daqiqalardanoq hujumga otlangan vakillarimiz Abbos 
Fayzullayevning tezkor goli tufayli hisobda oldinga 
chiqib olishdi. Futbolchilarimizning 1-bo‘limdagi katta 
ustunligi bois Igor Sergeev va Sherzod Nasrullayev 18 
hamda 45-daqiqalarda kiritgan gollaridan so‘ng tabloda 
3:0 hisobi ko‘rinish oldi.

Mazkur natija 2-bo‘limda o‘zgarishsiz qoldi 
va vakillarimiz yirik hisobda zafar quchdi. Endi 
yurtdoshlarimiz 23-yanvar kuni guruh yetakchiligi uchun 
Avstraliya terma jamoasi bilan bahs olib boradi.

Guruhimizda Avstraliya terma jamoasi Hindiston (2:0) 
va Suriya (1:0) futbolchilari ustidan g‘alaba qozonib, 6 
ochko bilan peshqadam bo‘lib turibdi. O‘zbekiston terma 
jamoasida hozircha 4 ochko mavjud.

“Xalq so‘zi”.

“Osiyo kubogi — 2023”

FUTBOLCHILARIMIZDAN YIRIK G‘ALABA
Xabaringiz bor, shu kunlarda Qatar yashil maydonlarida futbol bo‘yicha navbatdagi 18-Osiyo 

kubogi bahslari bo‘lib o‘tayotir. Qit’amizning 24 ta terma jamoasi g‘oliblik uchun kurashayotgan 
mazkur musobaqada 2-tur uchrashuvlari davom ettirilmoqda.


